
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Tashrifning ikkinchi kuni Xonobod 
shahridagi Yangi hayot mahallasi hayoti 
bilan tanishishdan boshlandi.

Xonobod mamlakatimizning eng Sharqiy 
hududi. Chegarada joylashgani sababli 
ilgari yopiq shahar edi. Oxirgi yillardagi 
o‘zgarishlar, yaxshi qo‘shnichilik siyosati 
natijasida Xonobod yanada obod va 
ko‘rkamlashdi. Uning iqtisodiyoti ancha 
sog‘lomlashib, aholi turmush darajasi 
yuksala boshladi. Bugun bu yerda turizm, 
sanoat, meva-sabzavotchilik va xizmatlar 
rivojlanmoqda.

Yangi hayot mahallasi faollari davlatimiz 
rahbariga odamlarning turmush tarzi 
haqida so‘zlab berdi.

Bu mahallada 3 ming 500 dan ortiq aholi 
yashaydi. Maktabgacha ta’lim tashkilotlari, 
maktab va kollejlarda sifatli ta’lim uchun 
sharoitlar bor. Tog‘ yonbag‘ridagi dam olish 
maskanlari, ishlab chiqarish korxonalari va 
tomorqa xo‘jaliklarida aholi ish bilan band.

Bundan tashqari, o‘ndan ortiq uy 
mehmonxonalari, yigirmaga yaqin savdo 
do‘koni, sartaroshxona, xizmat ko‘rsatish 
shoxobchalari faoliyat yuritmoqda. O‘tgan 
yilda mahalladagi yuz nafardan ortiq 
ishsiz aholi doimiy va mavsumiy ishlarga 
joylashtirildi. Yana 181 fuqaro o‘zini o‘zi 
band qilgan.

O‘zbekiston Prezidentining 2023-
yil 21-dekabrdagi Farmoniga muvofiq 
mahalla institutining jamiyatimizda va 
aholi muammolarini hal etishda birinchi 
bo‘g‘in sifatidagi roli oshirildi. Mahalla 
raisi, hokim yordamchisi, xotin-qizlar faoli, 
yoshlar yetakchisi, profilaktika inspektori, 
soliqchi va ijtimoiy xizmat xodimidan iborat 
“mahalla yettiligi” tashkil etildi.

Davlatimiz rahbari ushbu tizim vakillari 
bilan suhbatlashdi.

— Biz birinchi kundan xalq bilan 

muloqot, xalqni rozi qilishga kirishganmiz. 
Shuning uchun mahalla tizimini birinchi 
bo‘g‘in sifatida rivojlantiryapmiz. Mahalla 
— fuqarolik jamiyatining asosi. Bu xalqning 
dardi, ovozi, degani. Mahalladagi davlat 
vakillari berilgan vakolat va mablag‘lardan 
foydalanib, dunyoqarashini o‘zgartirib, 
odamlarni rozi qilishi kerak. Ishonamanki, 
Yangi hayot mahallasi O‘zbekistonga 
namuna bo‘ ladi ,  — dedi Shavkat 
Mirziyoyev.

Prezident mahalla guzari, savdo va 
xizmat ko‘rsatish shoxobchalarini ham 
ko‘zdan kechirdi.

Davlatimiz rahbari Xonobod shahri 
Yangi hayot mahallasida yashovchi 
Salohiddin Usmonov xonadonida mehmon 
bo‘ldi.

Oila boshlig‘i rafiqasi Ziyoda opa bilan 
ikki farzandni voyaga yetkazgan. Hovli 
obod. Uy zamonaviy qiyofaga ega, tomiga 
quyosh panellari o‘rnatilgan. Shuningdek, 
energiya tejamkor alohida isitish tizimi 
barpo etilgan.

So‘nggi yillarda Xonobodda turizm 
rivojlanmoqda. Infratuzilma yaxshilanib, 
s a y y o h l a r  j a l b  e t i l m o q d a .  B u 
imkoniyatlardan foydalanib xonadonda uy 
mehmonxonasi tashkil etilgan.

S .  Usmonov  q i sh loq  xo ‘ j a l i g i 
mutaxassisi. Ular qo‘ziqorin yetishtirish 
bilan ham shug‘ullanadi.

Prezidentimiz bunday omilkorlikni 
ma’qullab, boshqa joylarda ham qo‘llash 
muhimligini ta’kidladi.

— Har bir mahallaning o‘z imkoniyatlari, 
an’analari, odamlarning xohish-istaklari 
bor. Mahalla uyushmasi va iqtisodiy 
kompleks vakillari ularni aniqlab, qo‘llab-
quvvatlasa, aholini band qilish, daromad 
manbai yaratish mumkin. Shuning uchun 
hamma mas’ullarni quyi bo‘g‘inga tushirib, 

hududlarni mahallabay rivojlantirishga 
e’tibor qaratyapmiz, — dedi Prezident.

Shundan so‘ng Xonobod shahrida 
Prezident Shavkat Mirziyoyev raisligida 
Andijon vi loyatini  iqt isodiy- i j t imoiy 
rivojlantirish masalalari muhokamasi 
bo‘yicha yig‘ilish o‘tkazildi.

Andijon viloyatida sanoat, tadbirkorlik, 
qishloq xo‘jaligi, turizm va ijtimoiy sohalar 
yuksalmoqda. Shu bilan birga, hali 
foydalanilmagan imkoniyatlar ham ko‘p.

Yig‘ i l ishda shunday imkoniyatlar 
ko‘rsatilib, ularni ishga solish bo‘yicha 
choralar va mas’ullar belgilandi.

Bu yil Andijonda 190 ta ko‘p qavatli uy-
joy qurilib, 7 mingta oila yangi xonadon 
bilan ta’minlanishi, Asaka tumanida “Yangi 
O‘zbekiston” massivi barpo etilishi qayd 
etildi. 

M a h a l l a l a r n i  o b o d  q i l i s h  v a 
ko‘kalamzorlashtirish bo‘yicha Andijon 
ta j r ibasi  yarat i lad i .  Ularn i  meva-
sabzavot, chorvachilik, hunarmandchilik, 
kasanachilik, sanoat, savdo va xizmatga 
chuqur ixtisoslashtirish bo‘yicha dastur 
amalga oshiriladi. Bu maqsadlarga 850 
milliard so‘m kredit resurslari va 50 milliard 
so‘m subsidiya ajratiladi.

Transport xizmatlarini yaxshilash 
maqsadida Xonoboddan Asakagacha 
poyezd qatnovin i  yo ‘ lga qo‘y ish, 
And i jondan yur t im izn ing  boshqa 
shaharlariga poyezd va avtobus qatnovini 
ko‘paytirish rejalashtirildi. Shuningdek, 
kichik va mikroGESlar qurish, elektr 
tarmoqlari va yo‘llarni ta’mirlash bo‘yicha 
topshiriqlar berildi.

Viloyatda ishsizlik darajasi 7 foizga 
tushgan. Ahol ining tadbirkorl ikdan 
olayotgan daromadi 1,5 baravarga oshgan. 
225 ming aholi o‘zini o‘zi band qilgan.

Lek in  ha l i  400  m ing  aho l i n i 

kambag‘allikdan olib chiqish, bitiruvchi 
yoshlar bandligini ta’minlash zarur. Shu 
maqsadda ular kasb-hunarga o‘qitiladi, 
imtiyozli kreditlar berilib, tadbirkorlikka 
jalb eti ladi. Xitoy tajribasi asosida 
mahallalar chetida issiqxonalar tashkil 
etilib, ehtiyojmand oilalarga bo‘lib beriladi. 
Yoshlar axborot texnologiyalari va xorijiy 
tillarga qo‘shimcha o‘qitiladi.

Andijonda avtomobilsozlik sohasida 
12 ta yirik va 160 dan ortiq mahalliy 
korxonalar bor. Ularda 17 ming aholi 
band. Buni yanada oshirish uchun ehtiyot 
va butlovchi qismlarni kooperatsiya 
asosida mahallalarda ishlab chiqarish 
kengaytiriladi. Buloqboshida keramik plita, 
Marhamat va Baliqchida chinni buyumlar 
korxonalari tashkil etiladi.

Viloyatda kalava ipni qayta ishlash 
darajasini 100 foizga yetkazish imkoniyati 
borligi qayd etildi. Bu yil 150 million 
dollarlik bo‘yash va tayyor kiyim ishlab 
chiqarish loyihalar i  yakunlanib, 6 
mingta ish o‘rni yaratiladi. To‘qimachilik 
korxonalariga Italiyadan dizaynerlar olib 
kelinadi. Shuningdek, Oltinko‘l tumanida 
mebelsozlik kompleksi barpo etiladi.

Murakkab tarkibli dori va tibbiy buyum 
ishlab chiqarish bo‘yicha 7 ta loyiha amalga 
oshiriladi. Oliy ta’lim muassasasi bilan 
birga farmatsevtika klasteri tashkil qilinadi.

Andijon viloyati bilan Xitoy ishbilarmonlari 
o‘rtasida 3 milliard dollarlik kelishuvlarga 
erishilgan. Uning 1 milliard dollarini shu 
yilning o‘zida jalb etish mumkin. Shu 
maqsadda Andijon tumanida 218 gektarda 
“Ipak yo‘li” erkin iqtisodiy zonasi tashkil 
qilinadi. Investorlarga erkin iqtisodiy zonalar 
uchun belgilangan barcha soliq va bojxona 
imtiyozlari beriladi. Shuningdek, sanoat 
zonalaridagi bo‘sh yerlarga 300 million 
dollarlik loyihalar joylashtiriladi.

Mutasaddilar joriy yilda 2,5 milliard 
dollarlik xorijiy investitsiya olib kelib, 45 
mingta ish o‘rni yaratish, 1 milliard dollarlik 
eksportni ta’minlash rejalarini bayon qildi.

Zamonaviy mehmonxonalar va turizm 
markazlari barpo etilib, 20 ming kishining 
bandligini ta’minlash imkoni borligi aytildi.

Qishloq xo‘jaligidagi asosiy vazifa 
hosildorlikni oshirish, eksportni ko‘paytirish 
va sanoatlashtirish bo‘ladi. Shu maqsadda 
paxtaning 80 sentnergacha hosi l 
beradigan, tola chiqimi 45 foizgacha 
bo‘lgan Xitoy navi ekiladi. 10 ming gektarda 
tomchilatib sug‘orish joriy qilinib, yana 20 
ming gektar yer lazer usulida tekislanadi. 
“Tuyamo‘yin”, “Miyan”, “Chinobodsoy”, 
“Qadim”, “Qatortol”, “Paxtaobod” kanallari 
betonlanadi.

Meva-sabzavot yetishtirish uchun 
oilaviy tadbirkorlik doirasida 100 million 
so‘mgacha garovsiz kredit ajratiladi, 
qurilmalar xarid qilishga subsidiya beriladi, 
serdaromad ekinlar urug‘i va ko‘chati 
xarajatining 30 foizi qoplanadi.

Oziq-ovqat sanoatiga xorijiy brendlar 
jalb eti ladi. Andijon tumanida yirik 
agrologistika markazi quriladi. Daryo va 
zovurlar, ularning atrofi tadbirkorlarga 
ijaraga berilib, parranda va baliq boqish 
yo‘lga qo‘yiladi. Marhamatdagi pillachilik 
klasteri Andijonning hamma tumanlariga 
namuna bo‘ldi. Yo‘l bo‘ylari, dala, bog‘ va 
tok chetlari aholiga bo‘lib berilib, 20 million 
tut ko‘chati ekiladi.

Ijtimoiy sohalar tahlil qilinar ekan, avvalo, 
maktab ta’limi sifatini oshirishga e’tibor 
qaratildi. Shu maqsadda 10 va 11-sinf 
o‘quvchilariga aniq, tabiiy va chet tili fanlarini 
chuqur o‘rganish yoki ishchi va IT kasblariga 
o‘qish imkoni yaratiladi. Buning uchun 
maktablarda ustaxonalar tashkil etilib, amaliy 
mashg‘ulotni tadbirkorlar o‘tkazadi.

Asaka agrotexnologiya texnikumi 
bilan Andijon qishloq xo‘jaligi instituti 
o‘rtasida “2+2” dasturi joriy qilinadi. Andijon 
iqtisodiyot va qurilish institutida boshqaruv 
va o‘qitish metodikalari yangilanadi.

Viloyat shifoxonalarini rivojlantirib, 
kardio, endo va mikroxirurgiya yo‘nalishida 
tibbiy xizmatlar eksportini 2 barobar 
oshirish mumkinligi qayd etildi. Andijon 
shahridagi bir-biriga yaqin joylashgan 8 
ta shifoxonani klaster usulida birlashtirish, 
Tibbiyot instituti klinikasi negizida ko‘p 
tarmoqli tibbiyot markazi tashkil qilish 
bo‘yicha takliflar bildirildi.

Prezidentimiz yig‘ilish ulug‘ shoir 
Zahiriddin Muhammad Bobur tug‘ilgan 
kunlarda bo‘lib o‘tayotganiga e’tibor 
qaratib, ushbu sana munosabati bilan 
andijonliklarni tabrikladi. Andijon shahridagi 
Bobur nomidagi madaniyat va istirohat 
bog‘i yangi g‘oyaviy konsepsiya asosida 
qayta qurilishi ma’lum qilindi.

Davlatimiz rahbari Andijon shahridagi 
san’at maktabiga o‘zbek qo‘shiqchiligiga 
beqiyos hissa qo‘shgan, O‘zbekiston va 
Tojikiston xalq artisti Sherali Jo‘rayev 
nomini berishni taklif qildi. U Musiqa va 
san’at kollejiga aylantirilib, grant asosida 
yangi iste’dod egalari tarbiyalanadi.

Yig‘ilishda davlatimiz rahbari Bosh vazir 
o‘rinbosarlari, vazirlar, hokimlar hamda 
tadbirkorlarning taklif va tashabbuslarini 
eshitdi.

Shu  b i l an  Prez iden t  Shavka t 
Mirziyoyevning Andijon viloyatiga tashrifi 
yakunlandi.

Ziyodulla JONIBEKOV,
Ikrom AVVALBOYEV,

Faxriddin UBAYDULLAYEV,
O‘zA muxbirlari.

ANDIJONNI RIVOJLANTIRISH BO‘YICHA
YANGI MARRALAR BELGILAB OLINDI

Prezident Shavkat Mirziyoyev 15-16-fevral kunlari Andijon viloyatida bo‘ldi.

O‘zbekiston Respublikasi Prezidenti  
Matbuot xizmati suratlari.

7,8 magnitudali birinchi yer silkinishi 
mahall iy vaqt bilan soat 04:17 da 
(Toshkentda 06:17) sodir bo‘lgan bo‘lsa, 
7,5 magnitudali ikkinchi yer silkinishi 
mahalliy vaqt bilan 13:24 da (Toshkent 
vaqti bilan 15:24) kuzatilgan edi.

Zilzila kuchi ushbu mamlakatning 18 ta 
viloyatida sezildi, ammo ulardan 11 tasi eng 
ko‘p zarar ko‘rdi. Bular Qahramonmarash, 
Hatay, Adiyaman, Usmoniya, Gaziantep, 
Shanliurfa, Malatya, Diyorbakir, Adana, 
Kilis va Elazig viloyatlaridir.

Kuchli yer silkinishi oqibatida Turkiyada 
50,7 mingdan ortiq kishilar halok bo‘ldi, 
ulardan 7 ming 302 nafari xorijliklardir. 107 
mingdan ortiq kishilar tan jarohati oldi, 160 
ming bino quladi yoki jiddiy zarar ko‘rdi, 1,5 
millionga yaqin odamlar o‘z boshpanasidan 
ayrildi.

Tadbir  avval ida O‘zbekistonda 
kechayotgan islohotlar, xususan, o‘zbek 
tili va adabiyoti, tarixini Kuvayt hamda 
arab davlatlarida keng targ‘ib etish 
masalalari muhokama qilindi. 

Kitob muallifi Nodir al-Vasirning aytishicha, 
u tarix mutaxassisligi bo‘yicha magistratura 
bosqichini tamomlagan va musulmon 
davlatlari tarixiga qiziqqanligi bois 2017-yilda 
ilk bor O‘zbekistonga tashrif buyurgan. 
Shu asnoda unda tarixiy shaharlarimiz 
haqida kitob yozish g‘oyasi paydo bo‘lgan. 
U, shuningdek, safar davomida to‘plangan 
ma’lumotlar asosida O‘zbekistonning qadimiy 
shaharlariga bag‘ishlangan 5 ta ilmiy 
maqola yozganini mamnuniyat 
bilan ta’kidladi.

Bir hafta davom etgan anjumanda 
“CMS COP14” ishtirokchilari yuzdan 
ortiq masalalarni qamrab oluvchi kun 
tartibini, jumladan, yalpi sessiyalarda 
konvensiyaning bajarilishi bilan bog‘liq 
qator masalalar ko‘rib chiqildi. 

“CMS COP14” doirasida O‘zbekiston 
Respublikasi Ekologiya, atrof-muhitni 
muhofaza qilish va iqlim o‘zgarishi 
vazirligi so‘nggi 10 yilda birinchi marta 
havo sifati, suv, tuproq va yer resurslari, 
yovvoyi tabiat va bioxilmaxillik, iqlim 
o‘zgarishi kabi ko‘rsatkichlarni qamrab 

SAMARQAND – GLOBAL EKOLOGIK 
MULOQOT MARKAZI

Tabiat noyob hayvonat olami bilan 
yanada serjilo. Qolaversa, borliq, atrof-
muhit bunday jonivorlar mavjudligi 
uchun ham to‘kis va beqiyos. Butun 
dunyo olimlari ko‘chib yuruvchi 
hayvonot turlarining keskin kamayishi 
va tanazzulga yuz tutishidan tashvishda. 
Avval xabar berganimizdek, Samarqand 
shahrida BMTning Yovvoyi hayvonlarning 
ko‘chib yuruvchi turlarini saqlash 
bo‘yicha konvensiyasi tomonlar 
konferensiyasining 14-yig‘ilishi o‘tkazilishi 
boisi ham shunda.

olgan “Atrof-muhit holati to‘g‘risidagi 
milliy hisobot”ni taqdim etdi.

Shuningdek, O‘zbekistonda “Atrof-
muhitni muhofaza qilish borasida global 
hamkorlik” loyihasi ishga tushirildi. 
Loyiha 4 ta asosiy jihat: tadqiqot, 
ma’lumotlar va monitoring; ekologik 
siyosat va qonunchilik; samarali 
bajarish; xabardorlikni oshirish va 
tushuntirish ishlarini olib 
borishga qaratiladi.

Biz va jahon

KUVAYTDA O‘ZBEKISTONGA 
BAG‘ISHLANGAN 

“MOVAROUNNAHR 
MAMLAKATLARI” KITOBI 

NASHR ETILDI
O‘zbekiston elchixonasida taniqli 

kuvaytlik tarixchi-yozuvchi va adib, 
“Movarounnahr mamlakatlari” 
kitobi muallifi Nodir al-Vasir bilan 
uchrashuv bo‘lib o‘tdi.

Uy- joys i z  qo lgan  aho l i 
maktablar va boshqa xavfsiz 
binolarga joylashtirildi, ba’zilarga 
brezentdan yasalgan chodirlar 
berildi va keyinroq esa ular 
konteynerdan barpo etilgan shaharchalarga 
ko‘chirildi.

Ushbu aholi punktlarida turarjoylardan 
tashqari, masjidlar, tibbiyot markazlari, 
ko‘chma oshxonalar va ijtimoiy do‘konlar 
mavjud bo‘lib, ularda xaridlarni naqd pulda 
emas, balki “Esen” kartasi orqali to‘lovni 
amalga oshirish mumkin. 

Bolalar sport maydonchalari qurildi, 
yangi maktablar ochildi. Maktab bo‘lmagan 
hudud bolalari uchun esa televizorda 
onlayn darslar yo‘lga qo‘yildi.

Bugungi kunda zilziladan zarar ko‘rgan 
hududlarda yangi turarjoylar barpo etish 

ishlari jadal davom etmoqda. Yangi uylar 
Turkiya davlat uy-joy boshqarmasi (TOKI) 
tomonidan qurilyapti. 

Eslatib o‘tamiz, “TOKI” zilziladan jabr 
ko‘rgan 10 viloyatda 133 759 ta uy qurgan. 
Yer silkinishlari paytida ularning hech 
biri talafot ko‘rmadi. “TOKI” maktablar, 
masjidlar va huquq-tartibot idoralari 
uchun binolar qurgan, ular zilzilabardosh, 
mustahkam poydevor ustida qad rostlagan.

Yaqinda Turkiya Prezidenti Rejep Tayyip 
Erdog‘an 9 ming fuqaroga Qahramonmarash 
shahrida yangi xonadonlar va uylar 
kalitlarini topshirdi.

«KO‘RSATILAYOTGAN YORDAM UCHUN
O‘ZBEK XALQIDAN CHEKSIZ MINNATDORMIZ»
Turkiya hududida 2023-yil 6-fevral kuni sodir bo‘lgan 

kuchli zilziladan bir yil o‘tib, o‘zbekistonlik bir guruh 
jurnalistlar ushbu tabiiy ofatdan eng ko‘p talafot ko‘rgan 
Qahramonmarash, Adiyaman va Malatya shaharlarida 
bo‘ldi.

O‘zLiDeP
K u z a t i s h l a r g a 

ko‘ra so‘nggi yillarda 
yurtimizda psixolog 
xizmatiga talab oshib 
bormoqda.  Natijada 
malakali psixologlar 
bilan bir qatorda 2-3 oylik o‘quv kurslarini tugatib faoliyat 
yuritayotgan soxta “psixologlar” soni ham ortyapti.

O‘zbekiston Liberal-demokratik partiyasi fraksiyasi 
a’zosi Shahnoza Xolmahamatova ijtimoiy tarmoq 
foydalanuvchilariga turli o‘quv kurslari, onlayn 
mashg‘ulotlar o‘tib kelayotgan shaxslar faoliyatini qonun 
asosida tartibga solish g‘oyasini ilgari surdi.

“Ming afsuski, bugun ijtimoiy tarmoqlarda 2-3 ta kitobni 
o‘qib-o‘qimay, o‘zini “professional kouch”, “murabbiy”, 
“psixolog” sifatida ko‘rsatishga urinayotgan chalasavod 
marafonchilar ham ko‘payib ketdi. Qonunchiligimizda 
internetdagi “kouch”, “psixolog” faoliyatini tartibga 
soladigan norma yo‘q. Shu bois iste’molchilar huquq va 
manfaatlarini himoya qilish maqsadida ular faoliyatini 
tartibga solishga qaratilgan qonunchilik hujjatlarini ishlab 
chiqish zarur”, dedi deputat.

FRAKSIYALAR
HAYOTI

“Milliy tiklanish” DP 
Q o n u n c h i l i k  p a l a t a s i n i n g 

bo‘lib o‘tgan navbatdagi majlisida 
“Iqtisodiy sanksiyalar bilan bog‘liq 
xatarlarni boshqarish mexanizmlari 
takomillashtirilishi munosabati bilan 
O‘zbekiston Respublikasining ayrim 
qonun hujjatlariga o‘zgartirish va 
qo‘shimchalar kiritish to‘g‘risida”gi 
qonun loyihasi birinchi o‘qishda ko‘rib 
chiqilgan edi. Unda kredit tashkilotlari, 
to‘lov tashkilotlari va to‘lov tizimlari operatorlarining iqtisodiy 
sanksiyalar bilan bog‘liq xatarlarni boshqarishiga oid yagona 
talablarni belgilash vakolatini O‘zbekiston Respublikasi 
Markaziy bankiga berish nazarda tutilmoqda.

“Milliy tiklanish” DP fraksiyasi a’zosi Jahongir 
Abdurasulov shu kunlarda ayrim ommaviy axborot 
vositalari va ijtimoiy tarmoqlarda mazkur qonun 
loyihasining mazmun-mohiyati hamda ahamiyati noto‘g‘ri 
talqin qilinayotganiga to‘xtalib, bu bo‘yicha o‘z fikrlarini 
bildirdi. 

“Ushbu qonun loyihasi hech qanday davlatga qarshi 
qaratilgan emasligini qayd etish lozim. Dunyoning 
deyarli barcha mamlakatlarida loyihada ko‘zda tutilgan 
tartib mavjud bo‘lib, uning maqsadi respublikamizda  
faoliyat  yuritayotgan kredit tashkilotlarining o‘zlariga 
nisbatan ikkilamchi sanksiyalar qo‘llanilish xavfining oldini 
olish va mijozlar operatsiyalarining muzlatilishiga yo‘l 
qo‘ymaslikdir”, dedi deputat.

O‘zXDP
Quyi palataning yaqinda 

bo‘lib o‘tgan majlisida Oliy 
Majlisning Inson huquqlari 
bo‘yicha vakili (ombudsman)
ning 2023-yildagi faoliyati 
t o ‘ g ‘ r i s i d a g i  h i s o b o t i 
eshitilgandi.  

O‘zbekiston Xalq demokratik partiyasi fraksiyasi 
a’zosi Mavjuda Hasanova Ombudsman hisobotida 
fuqarolarning hududlar kesimidagi murojaatlari tahlil 
qilinganini ijobiy baholadi. 

“Bu ma’lumotlar biz, deputatlarga o‘z saylov 
okruglarimizdagi muammolarga aniqlik kiritish imkonini 
beradi. Shu bilan birga, Ombudsmanning mintaqaviy 
vakillari joylardagi murojaatlarni ko‘rib chiqishda viloyat, 
shahar, tuman Kengashi deputatlari bilan hamkorliklarini 
yanada kuchaytirishi maqsadga muvofiq”, dedi deputat.

“Adolat” SDP
Jamiyatda ayrim 

“ p s i x o l o g ” l a r n i n g 
insonlar ongiga salbiy 
ta’sir ko‘rsatayotganini 
“Adolat”chilar ham 
keskin tanqid qilishmoqda. Jumladan, “Adolat” SDP 
fraksiyasi a’zosi Gulruh Agzamova qonunchiligimizda 
psixologik faoliyat nima, psixolog kim, unga qanday 
malaka talablari qo‘yiladi, turli mavzularda seminar-
treninglar qay tarzda o‘tkazilishiga oid masalalarga 
aniq-ravshan va qat’iy talablar belgilash vaqti kelganini 
ta’kidladi.

“Bu kabi “psixolog”lar odamlarning ishonuvchanligidan 
foydalangan holda ijtimoiy hayotdagi og‘riqli nuqtalarni 
yuzaga chiqarish va muhokama qilish orqali ularning 
jamiyatdagi muayyan jarayonlarga fikrini tubdan 
o‘zgartirish hamda manipulyatsiya qilishga intilishmoqda. 
Albatta, ushbu jarayonda ular pul ishlashni ko‘zlashadi. 
Bu yo‘nalishdagi faoliyat huquqiy tomondan to‘liq tartibga 
solinmagani, sohadagi subyektlarning maqomi, huquq va 
majburiyatlarining huquqiy doirasi belgilanmagani mazkur 
salbiy holatlar vujudga kelishiga zamin yaratmoqda”, deb 
yozadi deputat o‘zining ijtimoiy tarmoqdagi sahifasida.

O‘zbekiston 
Ekologik partiyasi

Y a q i n d a  P r e z i d e n t i m i z 
tomon idan  imzo langan  “Dav la t 
m u l k i n i  x u s u s i y l a s h t i r i s h 
t o ‘ g ‘ r i s i d a ” g i  Q o n u n  m a z k u r 
y o ‘ n a l i s h d a g i  i s h l a r n i  y a n g i 
bosqichga olib chiqishga qaratilgani 
bilan alohida diqqatga sazovor. 

Dastlab mazkur qonun qanday 
hayotiy zarurat tufayli ishlab chiqilgani 
xususida to‘xtalmoqchimiz.

Ma’lumki, 2021 — 2025-yillarda 
davlat ishtirokidagi korxonalarni 
boshqarish va isloh qilish strategiyasiga 
muvofiq iqtisodiyotda davlat ishtirokini 
asoslangan darajagacha qisqartirish va 
investitsiya muhitini tubdan yaxshilash 
maqsadida davlat  isht i rok idagi 
korxonalar sonini 75  foizga qisqartirish 
bo‘yicha chora-tadbir lar amalga 
oshirilmoqda.

Shu bilan birga, xususiylashtirish 
jarayoniga xorijiy investorlarni va 
mahalliy sarmoyadorlarni keng jalb 

Eng muhimi, shunday uchrashuvlarda 
har bir murojaatga senatorlar tomonidan 
jiddiy e’tibor qaratilib, ular ijobiy hal etilishi 
nazoratga olinmoqda. 

Jumladan, taqdir taqozosi bilan 
og‘ir vaziyatga tushib qolgan fuqaro 
L. Dadaboyeva  Oliy Majlis Senatiga 
murojaat qilgan edi. 

O‘rganish davomida ma’ lum 
bo‘lishicha, fuqaro 2005-yildan boshlab 
Respublika perinatal markazining yangi 

Muloqot asnosida parlament yuqori 
palatasining Yoshlar, madaniyat 
va sport masalalari qo‘mitasi raisi 
o‘rinbosari D. Toshmuhamedova 
par lament  fao l i ya t i ,  xususan , 
qonunchil ik va qonun ijodkorligi 
jarayoni, madaniyat va san’at sohasida 
bugungi kunda amalga oshirilayotgan 
islohotlar haqida atroflicha to‘xtalib o‘tdi.

O‘z navbatida, Senat faoliyatining 
huquqiy asoslari, vakolat va vazifalari, 
qonunlarni ko‘rib chiqish hamda qabul 
qilish jarayonlarining ayrim jihatlari, 
parlament nazoratini olib borish 
to‘g‘risida batafsil ma’lumot berildi. Ayni 

Davlatimiz rahbarining tashabbusi 
bilan qishloq xo‘jaligi sohasidagi 
munosabatlarni tartibga soluvchi 
qonunchilik takomillashtirildi. Jumladan, 
“Dehqon xo‘ jal igi  to‘g‘r is ida”gi, 
“Tomorqa xo‘jaligi to‘g‘risida”gi, “Tuproq 
unumdorligini oshirish va muhofaza 
qilish to‘g‘risida”gi hamda “Gidrotexnika 
inshootlarining xavfsizligi to‘g‘risida”gi 
qonunlar qabul qilindi. 

Sohada yaratilgan shart-sharoitlar 
ichki bozor ehtiyoj ini qondir ish 

qilishni rag‘batlantirish uchun yangicha 
yondashuvlar talab qilinmoqda.

Qolaversa, 1991-yilda qabul qilingan 
“Davlat tasarrufidan chiqarish va 
xususiylashtirish to‘g‘risida”gi Qonun 
bugungi kun talabiga javob bermay 
qolgandi. Shu sababli ushbu yo‘nalish 
faoliyati sohaga oid 11 ta qonun, 
Prezidentning 19 ta Farmon va qarori, 
Vazirlar Mahkamasining 27 ta qarori 
hamda bir qancha qonunosti hujjatlari 
bilan tartibga solib kelinayotgandi.

B o z  u s t i g a  e s k i  q o n u n d a 
xususiylashtirishning kimoshdi va tanlov 
kabi 2 ta uslubi nazarda tutilgan, xalqaro 
tajribada esa buning 4 tadan 10 tagacha 
uslublari mavjud. 

Hozirda davlat mulki “E-auksion” 
e lek t ron  savdo  p la t f o rmas ida 
muvaffaqiyatli sotilayotgan bo‘lib, 
amaldagi qonunda esa davlat aktivlarini 
elektron-onlayn auksion savdolarida 
sotish qayd etilmagan. Xususiylashtirish 
sohasida davlat organlari vakolatlari 
chegaralari ham aniq belgilanmagan.

Shu va boshqa hayotiy zarurat tufayli 

yuqorida nomi keltirib o‘tilgan yangi 
qonun ishlab chiqildi.

Qonunn ing  o ‘z iga  xos l i k la r i 
haqida to‘xtaladigan bo‘lsak, ular 
quyidagilardan iborat:

birinchidan, xususiylashtirishning 
barcha bosqichi to‘g‘ridan-to‘g‘ri amal 
qiluvchi qonun darajasida belgilandi. 
Ya’ni xususiylashtirish to‘g‘risida qaror 
qabul qilish, baholashdan o‘tkazish, 
bosh lang ‘ ich  narxn i  be lg i lash , 
maslahatchilarni jalb etish va savdolarni 
o‘tkazish jarayonlari tartibi to‘liq qamrab 
olindi;

ikk inchidan ,  xususiy lasht i r ish 
prinsiplari belgilandi. Ya’ni  qonuniylik, 
ochiqlik va shaffoflik, hisobdorlik, 
teng raqobat muhitini ta’minlash va 
korrupsiyaga yo‘l qo‘ymaslik asosiy 
pr insiplardir.  Sog‘ lom raqobatni 
rivojlantirish uchun teng sharoit yaratish 
xususiylashtirishning eng muhim 
prinsiplaridan biri o‘laroq qayd etilganini 
ham aytish zarur;

uchinchidan, elektron-onlayn auksion 
va birja, muzokaralarga ommaviy taklif 
qilish, raqobatga asoslangan muloqot 
yo‘li bilan sotish, korxonani va ko‘chmas 
mulk obyektini boshqa jamiyatning 
ustav fondiga kiritish va korxonalarni 
keyinchalik sotish sharti bilan ijaraga 
berish kabi xususiylashtirishning yangi 
8 ta uslubi kiritilgan;

t o ‘ r t i n c h i d a n ,  V a z i r l a r 
Mahkamasining, mahall iy davlat 

hokimiyati organlari va Davlat aktivlarini 
boshqarish agent l ig ining ushbu 
sohadagi vakolatlari aniq belgilandi. 
Endi ularning respublika va munitsipal 
mulk bo‘y icha xususiy lasht i r ish 
dasturini tasdiqlash, savdo uslubi, 
obyektning boshlang‘ ich narxini 
belgilash, maslahatchilarni jalb etish 
kabi vakolatlari ham bo‘ladi;

besh inch idan ,  dav la t  mu lk i 
obyektlariga qiziqish bo‘lmaganda uch 
oydan so‘ng ularning boshlang‘ich 
narxini qayta ko‘rib chiqish yoki olti 
oydan so‘ng savdo uslubini o‘zgartirish 
mumkinligi ko‘zda tutilgan;

oltinchidan, qonunchilik hujjatlariga 
muvofiq davlat mulkini xususiylashtirish 
jarayonida xaridor sifatida ishtirok 
etishi taqiqlangan shaxslar, shu 
jumladan, nohalol raqobatga olib kelishi 
mumkin bo‘lgan talabgorlarga nisbatan 
affillangan shaxslar xususiylashtirishda 
xaridor bo‘lishi mumkin emasligi belgilab 
qo‘yilgan;

yett inchidan ,  xususiylashtir ish 
jarayonida ochiqlik va shaffoflikni 
ta’minlashga qaratilgan me’yorlar 
kirit i lgan bo‘lib, xususiylashtirish 
to‘g‘risidagi yig‘ma hisobotlar va har 
bir davlat aktivi savdo jarayonlari 
bosqichlari to‘g‘risida ma’lumot Davlat 
akt iv lar ini  boshqarish agentl igi , 
uning hududiy boshqarmalari, savdo 
tashki lotchisi  va vositachi veb-
saytlarida hamda respublika va mahalliy 

darajadagi ommaviy axborot vositalari, 
ijtimoiy tarmoqlarda e’lon qilinishi 
nazarda tutilgan. 

Q o l a v e r s a ,  D a v l a t  m u l k i n i 
boshqarish agentl igi  tomonidan 
xususiylashtirish holati to‘g‘risida 
O‘zbekiston Respublikasi Prezidentiga 
va Vazirlar Mahkamasiga bir yilda 
kamida bir marta, so‘rovlari bo‘yicha 
esa Oliy Majlis palatalariga hisobot 
berilishi belgilangan; 

sakkizinchidan, davlat aktivlarini 
sotishda bo‘lib-bo‘lib to‘lash imkoniyati 
hamda to‘lovlarni amalga oshirish 
tartibi va shartlari qonun darajasida 
mustahkamlab qo‘yildi;

t o ‘ q q i z i n c h i d a n ,  b a l a n s d a 
saqlovchining javobgarligi kuchaytirilib, 
xatlov komissiyasi instituti bekor 
qilinayotir.

Aytish joizki, ushbu qonun davlat 
ak t iv la r in i  zamonav iy  us lub lar 
asosida sotish orqali davlat mulkining 
xusus iy lash t i r i l i sh in i  tez la t i sh , 
jarayonlarning ochiq va oshkoraligini 
ta’minlash, xaridorlar uchun teng 
sharoit yaratishda huquqiy asos bo‘lib 
xizmat qiladi. Biz, senatorlardan esa 
qonun kuchga kirgach uning ijrosini 
ta’minlashga ko‘maklashish talab etiladi.

Kobul TURSUNOV, 
Oliy Majlis Senatining 

Budjet va iqtisodiy islohotlar 
masalalari qo‘mitasi raisi 

o‘rinbosari.

DAVLAT MULKINI XUSUSIYLASHTIRISH BILAN 
BOG‘LIQ QANDAY YANGILIKLAR BOR?

Xususiy mulkni asrab-avaylash va uni yanada rivojlantirish 
yo‘lida tinimsiz intilish inson tabiatiga xos. Shu bois rivojlangan 
davlatlarda bo‘lganidek yurtimizda ham davlat mulkini 
xususiylashtirish masalasiga doimiy e’tibor qaratib kelinayotir. 
Shu maqsadda davlat mulkini ochiq va shaffof tarzda elektron 
savdo platformalari orqali xususiylashtirish tizimi joriy etilgan 
bo‘lib, bu amalda qanday natija berayotgani barchaga ayon.

Mushohada

bilan birga, eksport imkoniyatlarini 
kengaytirib, qishloq joylarda ko‘rkam 
va qulay savdo, logistika markazlari 
va qayta ishlash korxonalar ini 
rivojlantirmoqda. Jumladan, o‘tgan 
yilda sohada ishlab chiqarish 4,1 foizga 
o‘sib, 426 trln. so‘mni tashkil qilgan. 
Eksport esa qariyb 2 mlrd. dollarga 
yetgan. 152 ming gektar bog‘ va 
tokzorlar barpo etilib, 185 ming tonna 
meva-sabzavot, 31 ming tonna go‘sht 
va 485 ming tonna sutni qayta ishlash 
quvvatlari ishga tushirilgan. 

Yaq inda Prez ident  Shavkat 
Mirziyoyev raisligida qishloq xo‘jaligida 

ishga solinmagan yangi zaxiralarni 
safarbar  et ish chora- tadbir lar i 
muhokamasi yuzasidan o‘tkazilgan 
videoselektor yig‘i l ishida asosiy 
e’tibor qishloq xo‘jaligida unumdorlikni 
oshirish, tannarxni kamaytirish, suvni 
tejashga qaratilib, galdagi ustuvor 
vazifalar belgilandi. Chunonchi, mineral 
o‘g‘itlar tannarxini bu yil 15 foizga 
kamaytirish, ularni birjaga yetarlicha 
chiqarish, yana 70 ta tumanda o‘g‘it 
omborlari tashkil qilish bo‘yicha 
topshiriqlar berildi. 

Albatta, bularning barchasi aholi 
farovonligini yuksaltirish barobarida 
fermerlarga mavjud imkoniyatlardan 
foydalanishi uchun shart-sharoit 
yaratadi. Xususan, endilikda fermerlar 
o‘z hisobidan o‘g‘it sotib olishlari 
mumkin bo‘ladi. Ayni chog‘da joylardagi 
omborlardan mineral o‘g‘itni tashish 
uchun transportni logistika portalida 
majburiy ro‘yxatdan o‘tkazish tartibi 
bekor qilinishi yana bir ahamiyatli 
j ihat lardan,  desak,  mubolag ‘a 
bo‘lmaydi.  

Y i g ‘ i l i s h d a  m e v a - s a b z a v o t 
yetishtirish hamda eksporti hajmini 
oshirish choralari ham ko‘rib chiqildi. 
E’t iborl isi ,  avval ajrat i lgan 200 
ming gektarga qo‘shimcha yana 60 
ming gektar yer aholiga tarqatib 
beriladi. Tomorqalarda kooperatsiya 
asosida mahsulot yetishtirish qo‘llab-
quvvatlanadi. Bu aholining tomorqa 
yerlaridan unumli foydalanishini 
ta’minlash, shu orqali bandligini 
kafolatlash, to‘kis hayot kechirishida  
katta o‘rin tutadi. Ushbu maqsadlarga 
100 mln. so‘mgacha garovsiz, 150 mln. 
so‘mgacha garov ta’minoti pasaytirilgan 
holda imtiyozli kredit lar taqdim 
etilayotgani e’tiborga molik. Shu bilan 
birga, fermer va dehqonlarga zarur 
texnikalar “O‘zagrolizing” aksiyadorlik 
jamiyati tomonidan 10 yil muddatga uch 
yil imtiyozli davr bilan lizingga beriladi. 
Chetdan olib kelinadigan motokultivator 
va minitraktorlarga bojxona imtiyozi 3 
yilga uzaytiriladi.

Ya n a  b i r  m u h i m  m a s a l a . 
Manfaatdorlikni yanada oshirish uchun 

bu yil paxtachilikda bo‘lgani kabi g‘alla 
yetishtirishda ham imtiyozli kreditni 
to‘g‘ridan-to‘g‘ri fermerga berish tizimi 
joriy qilinadi. Bundan tashqari, davlat 
resursi uchun xarid qilingan bug‘doyni 
daladan tashib kelish va saqlash 
xarajati ham to‘liq budjetdan qoplanadi.

Sohani yanada rivojlantirishga 
qaratilgan sharoitlarni yaratib berish 
maqsadida klaster, fermerlar va 
dehqonlar imtiyozli kredit olishini 
osonlashtirish maqsadida ochiq-oshkora 
platforma ishga tushadi. Yangi tizimga 
ko‘ra oldingi qarzini 1-aprelgacha 
yopmagan klaster bilan fyuchers 
shartnomasi bekor qilinadi va fermerga 
paxtani birjada sotishga ruxsat beriladi. 

Muxtasar aytganda, belgi lab 
beri lgan vazifalar i j rosi sohani 
rivojlantirishga, jumladan, oziq-
ovqat xavfsizligini ta’minlash, aholi 
daromadlarini ko‘paytirish, ish o‘rinlari 
yaratishga xizmat qiladi.

Begali QODIROV,
Oliy Majlis Qonunchilik 

palatasi deputati.

AGRAR SOHA IQTISODIYOTNING DRAYVERIGA AYLANADI
Qishloq xo‘jaligi O‘zbekiston iqtisodiyotining yetakchi 

tarmoqlaridan biri sanaladi. Shu bois keyingi yillarda agrar sohani 
iqtisodiyotning haqiqiy drayveriga aylantirish bo‘yicha keng ko‘lamli 
chora-tadbirlar amalga oshirilmoqda. Xususan, uni rivojlantirish, 
bozor talablariga moslashtirish, suvdan tejab-tergab foydalangan 
holda yer unumdorligini oshirish, tarmoqqa ilg‘or texnologiyalarni 
joriy qilish, dunyoda tan olinayotgan xo‘jalik yuritishning yangi 
shakllaridan keng foydalanish, dehqon va fermerlar mehnatini 
munosib qadrlash va rag‘batlantirishga ustuvor vazifa sifatida 
qaralayotir.

Munosabat

Innovatsion rivojlanish, axborot 
siyosati va axborot texnologiyalari 
masalalari qo‘mitasi tomonidan Raqamli 
texnologiyalar vazirligining “Raqamli 
infratuzilmani rivojlantirish borasida 
amalga oshirilayotgan ishlar holati” 
yuzasidan axboroti eshitildi.

Ta’kidlanganidek, mamlakatimizda 
raqamli infratuzilmani jadal rivojlantirish, 
aholiga taqdim etilayotgan xizmatlar 
sifatini yaxshilash maqsadida zamonaviy 
axborot-kommunikatsiya texnologiyalarini 
keng joriy etish bo‘yicha kompleks chora-
tadbirlar amalga oshirilmoqda. Xususan, 
xalqaro internet tarmog‘iga ulanishning 
umumiy o‘tkazuvchanlik qobiliyati 3600 
Gbit/sga, respublika bo‘ylab magistral 
te lekommunikats iya tarmoqlar i 
o‘tkazuvchanlik qobiliyati viloyatlararo 

Qonunchilik palatasi qo‘mitalarida

600 Gbit/sga, tumanlararo esa 60 
Gbit/sga yetkazilgan.

Shu bi lan birga, s iml i 
keng polosali  tarmoqlarni 
rivojlantirishda 61 ming km. 
optik tolali aloqa liniyalari qurilib, 
ularning umumiy uzunligi 231 
ming kilometrga yetkazilgan. 
Hozir respublika bo‘ylab optik 
tolali aloqa liniyalari qamrovi 89,9 
foizni tashkil etmoqda.

Ahol iga taqd im et i layotgan 
telekommunikatsiya xizmatlari sifatini 
kengaytirish maqsadida keng polosali 
internet xizmatlarini taqdim etish 
uchun 2023-yilda 700 mingta shunday 
internet port o‘rnatilib, ularning soni 5,3 
milliondan oshishiga erishilgan.

Qizg‘in munozaralar davomida 

deputatlar vazirlik tomonidan olib 
borilayotgan ishlarni ijobiy baholash 
bilan birga, sohada yuzaga kelayotgan 
ayrim muammo va kamchiliklarni o‘z 
vaqtida bartaraf etish bo‘yicha qator taklif 
va tavsiyalar berdilar. 

Yakunda kun tartibidagi masala 
yuzasidan qo‘mitaning tegishli qarori 
qabul qilindi.

Raqamli infratuzilma:

ko‘rsatkichlar va natijalar

Zo‘ravonlik sodir etgan shaxslarga 
javobgarlik muqarrar

“Bolalarni zo‘ravonliklarning barcha 
shakllaridan himoya qilish to‘g‘risida”gi 
q o n u n  l o y i h a s i  Q o n u n c h i l i k 
palatasining navbatdagi majlisida 
deputatlar muhokamasiga kiritish 
uchun tayyorlanmoqda.

Ushbu qonun loyihasida bolalarni 
zo‘ravonlikdan himoya qilish sohasidagi 
davlat siyosatining asosiy yo‘nalishlari, 
bolalarni zo‘ravonlikdan himoya qilishga 

mas’ul davlat organlari va tashkilotlar, 
ularning vakolatlari belgilanmoqda. 

Shu bilan birga, bolalarga nisbatan 
zo‘ravonlik shakllariga ta’rif berilib, 
ularga aniqlik kiritilmoqda. Zo‘ravonlikdan 
jabrlanuvchi, shuningdek, o‘zlariga 
nisbatan zo‘ravonlik sodir etilishi xavfi 
ostida bo‘lgan bolalar toifalari (yetim, 
nazoratsiz, aqliy rivojlanishda nuqsoni 
bor, tilanchilik bilan shug‘ullanayotgan 

b o l a l a r )  k o ‘ z d a  t u t i l m o q d a . 
Qonun loyihasining qabul qilinishi 

bolalarni zo‘ravonlikning barcha 
shaklidan himoya qilish sohasidagi 
munosabatlarni tartibga solish, ularga 
nisbatan zo‘ravonlik holatlariga 
murosasiz munosabatda bo‘lish va 
uni sodir etgan shaxslarga nisbatan 
javobgar l i kn ing  muqar rar l ig in i 
ta’minlashga xizmat qiladi.

Yerlardan yanada unumli foydalaniladi
Agrar va suv xo‘jaligi masalalari 

qo‘mitasi tomonidan qishloq xo‘jaligiga 
mo‘ljallangan yerlarni ikkilamchi 
ijaraga berish va ulardan samarali 
foydalanishga qarati lgan qonun 
loyihasi muhokamasiga bag‘ishlangan 
ishchi guruh yig‘ilishi o‘tkazildi.

Ikkinchi o‘qishga tayyorlanayotgan 
mazkur  qonun loy ihas i  b i lan 
dala chetlaridagi kollektor-drenaj 
va sug‘orish tarmoqlari atrofidagi 
yer maydonlarini qishloq xo‘jaligi 
mahsulotlarini yetishtirish uchun ijaraga 
berish, bog‘ va tokzor qator oralaridan 
samarali va oqilona foydalanishga 

qaratilgan normalar belgilanmoqda.
Amaldagi  qonunchi l ig imizda 

kollektor-drenaj va suv obyektlarining 
qirg‘oqlari bo‘ylab ajratilgan mintaqadagi 
yerlar — suv fondi yerlari hisoblanib, 
qishloq xo‘jaligi yerlari sifatida fermer 
xo‘jaliklariga berilmasligi belgilangan.

Shundan kelib chiqib, ishchi 
guruh yig‘ilishida ushbu yerlarni kim 
tomonidan ijaraga berish masalasini 
ham qonun loyihasida aniq belgilash 
lozimligi qayd etildi. Shuningdek, 
qonun loyihasidagi “maqbul ekinlar” 
tushunchasini aniq talqin qilish bo‘yicha 
taklif va tavsiyalar berildi.

Ishchi guruh yig‘ilishida deputatlar Yer 
kodeksiga kiritilayotgan qo‘shimchalarni 
moddalar predmetidan kelib chiqib, 
ularni amaldagi qonunchilik normalariga 
muvofiqlashtirdi.

Mazkur qonun loyihasining qabul 
qilinishi aholi bandligini, oziq-ovqat 
xavfsizl igini, narx barqarorl igini 
ta’minlashga hamda suv resurslaridan 
samarali foydalanishga xizmat qiladi.

Qonun loyihasini takomillashtirish 
ishlari davom etmoqda.

Oliy Majlis Qonunchilik 
palatasi Parlament 

Axborot markazi.

Oliy Majlis Senatida

HUDUDIY MADANIYAT IDORALARI 
RAHBARLARI BILAN UCHRASHUV

chog‘da qo‘mitaning asosiy 
faoliyat yo‘nalishi va vazifalari 
xususida so‘z yuritildi.

Shuningdek, uchrashuvda 
Prezident Shavkat Mirziyoyev 
tomonidan 2023-yil 22-dekabr 
kuni o‘tkazilgan Respublika 
Ma’naviyat va ma’rifat kengashi 
kengaytir i lgan yig‘ i l ishida 
belgilab berilgan muhim va 
dolzarb masalalar chuqur tahlil 

qilinib, ularning ijrosini ta’minlash 
zarurligi alohida urg‘ulandi. 	

Bundan tashqari, joriy yil 5-fevralda 
bo‘lib o‘tgan videoselektor yig‘ilishida 
davlatimiz rahbari tomonidan belgilab 
berilgan sohaga doir ustuvor vazifalar 
ijrosi ham muhokama markazida bo‘ldi.

Shu munosabat bilan madaniyat 
sohasi rahbarlari mazkur ustuvor 
yo ‘na l ish la rda o ‘z  hudud lar ida 
bajarilayotgan ishlar va ko‘rilayotgan 
c h o r a l a r  y u z a s i d a n  m a ’ l u m o t 
berishdi.

“Xalq so‘zi”.

Oliy Majlis Senatida Qoraqalpog‘iston Respublikasi madaniyat 
vaziri, viloyatlar va Toshkent shahar madaniyat boshqarmalari 
boshliqlari bilan uchrashuv o‘tkazildi.

Fuqaro o‘z uy-joyiga ega bo‘ldi

tug‘ilgan chaqaloqlar reanimatsiyasi 
bo‘limida faoliyat olib borgan. Navbatdagi 
xizmat safari davomida u avtohalokatga 
uchrashi natijasida mehnat layoqatini 
yo‘qotgan, ayni chog‘da II rypyh nogironi 
hisoblanadi. Murojaatda fuqaro yolg‘izligi 
hamda doimiy yashash joyi yo‘qligini 
bildirib, amaliy yordam so‘ragan.

Aytish joizki, o‘rganish yakunida 
senatorlarning tashabbusi va mas’ul 
idora lar  sa’y-harakat i  b i lan L. 
Dadaboyeva o‘z uy-joyiga ega bo‘ldi.

“Xalq so‘zi”.

Ma’lumki, Oliy Majlis Senati a’zolari faoliyatida fuqarolarning 
murojaatlari bilan ishlash va ularga ijobiy yechimlar topish alohida 
o‘rin tutadi. Shu maqsadda parlament yuqori palatasining o‘zida 
hamda joylarda aholi va senatorlar uchrashuvlari muntazam o‘tkazib 
kelinmoqda.

Senator va hayot

Samarqand shahrida bo‘lib 
o ‘ tgan BMTning Yovvoyi 
hayvonlarning ko‘chib yuruvchi 
tur lar in i  saqlab qol ishga 
doir konvensiyasi tomonlar 
konferensiyasining 14-yig‘ilishi 
ko‘chib yuradigan yovvoyi 
hayvonlarni saqlash bo‘yicha 
xalqaro hamkorlikni yanada 
kengaytirish va samaradorligini 
oshirishga xizmat qilishi bilan ahamiyatlidir.

 O‘zbekiston Ekologik partiyasi fraksiyasi a’zosi 
Mohira Xo‘jayeva bu haqda o‘z mulohazalarini bildirib, 
yurtimizda ko‘chib yuruvchi yovvoyi hayvonlar turlarini 
saqlashga alohida e’tibor qaratilayotganini ta’kidladi.

“Mamlakatimizda biologik xilmaxillikni asrashga 
qaratilgan ezgu amallar, xususan, bunday nufuzli 
anjumanlar atrof-muhitni muhofaza qilish, ekologik 
barqarorlikni mustahkamlash, jamiyatda sog‘lom turmush 
tarzini qaror toptirish va eng muhimi, Samarqandning 
ekologik diplomatiyaning ta’sirli markazlaridan biri sifatida 
maqomini mustahkamlashga xizmat qiladi”, dedi deputat.

REKLAMA

Ma’lumot uchun telefon: 90-656-03-30       Manzilimiz: Toshkent shahri, 100138, Kichik halqa yo‘li, G-9A mavzesi, 21-uy

Mulkchilik shaklidan qat’i nazar, barcha korxona, tashkilot va muassasalar rahbarlari diqqatiga!

O‘ZBEKISTON DAVLAT JAHON TILLARI UNIVERSITETI
rektorati 2023/2024-o‘quv yilida bakalavriat ta’lim yo‘nalishlari va magistratura mutaxassisliklari bo‘yicha bitiruvchilarni hamkorlik shartnomalari asosida ish joylariga dastlabki taqsimlash 

jarayoni boshlanganini ma’lum qiladi. Universitetning zamonaviy bilimlarni mukammal o‘zlashtirgan bitiruvchi bakalavr va magistrlariga ehtiyoji bo‘lgan korxona rahbarlaridan bitiruvchilarga 
kelgusidagi ish joyini tanlashida ko‘maklashish maqsadida ularga yaratib berilishi mumkin bo‘lgan imkoniyatlar (maosh, turarjoy bilan ta’minlash va boshqa imtiyozlar) haqida universitet 

marketing va talabalar amaliyoti bo‘limiga joriy yilning 15-martiga qadar talabnoma hamda so‘rov xati bilan murojaat qilishingizni so‘raymiz.

O‘zbekiston davlat jahon tillari universitetini 2023/2024-o‘quv yilida bitirayotgan bakalavr va magistrlar haqidagi ma’lumotlar: (g — davlat granti asosida, sh — shartnoma asosida):

SAMARQAND – GLOBAL EKOLOGIK 
MULOQOT MARKAZI

K o n f e r e n s i y a  d o i r a s i d a 
O ‘ z b e k i s t o n  R e s p u b l i k a s i 
Ekologiya, atrof-muhitni muhofaza 

qilish va iqlim o‘zgarishi vaziri Aziz 
Abduhakimov Suvli-botqoqli hududlar 
to‘g‘risidagi Ramsar konvensiyasi bosh kotibi 
Musonda Mumba bilan uchrashdi.

Unda O‘zbekiston, xususan, Samarqand 
global ekologik muloqotlar markaziga 
aylanayotgani, xususan, yaqinda BMTning 
Cho‘llanishga qarshi kurash to‘g‘risidagi 
konvensiyasi yig‘ilishi (CRIC-21) o‘tkazilgani 
va aprel oyida Samarqand iqlim bo‘yicha 
xalqaro forumga mezbonlik qilishi ta’kidlandi.

U c h r a s h u v  d a v o m i d a  R a m s a r 
konvensiyasi bilan samarali hamkorlik yo‘lga 
qo‘yilgani ta’kidlandi. 

Anjuman doirasida Xalqaro tabiatni 
muhofaza qilish ittifoqi (IUCN) bilan 
11 million yevro miqdoridagi qo‘shma 
mintaqaviy grant loyihasini ishga tushirishga 
bag‘ishlangan marosim o‘tkazildi. Unga 
ko‘ra, Toshkent viloyatidagi Markaziy Osiyo 
atrof-muhit va iqlim o‘zgarishini o‘rganish 
universitetida Xalqaro tabiatni muhofaza 
qilish ittifoqining ofisi ochildi. 

“CMS COP14” doirasida, shuningdek, 
Ramsar konvensiyasi kotibiyati tomonidan 
O‘zbekistonning beshinchi tabiiy obyekti 
— Qoraqalpog‘istondagi Jiltirbas ko‘li 
xalqaro ahamiyatga ega bo‘lgan suvli-

KUVAYTDA O‘ZBEKISTONGA BAG‘ISHLANGAN 
“MOVAROUNNAHR MAMLAKATLARI” KITOBI NASHR ETILDI

— “Movarounnahr 
m a m l a k a t l a r i ” 
k i t o b i n i  y o z i s h 

uchun 2017, 2018, 2022 va 
2023-yillarda O‘zbekistonga 
bordim. Samarqand, Buxoro, 
Toshkent va Xiva singari qadimiy 
shaharlar tarixini bevosita 
o‘rgandim, mahalliy olimlardan 
muhim ma’lumotlarni yig‘dim. 
Ayni chog‘da tarixiy kitoblar 
bilan tanisharkanman, misrlik 
tadqiqotchilarning O‘zbekiston 
tarixi va qadimiy shaharlari 
haqidagi i lmiy maqolalari, 
m a g i s t r l i k  v a  d o k t o r l i k 
dissertatsiyalarini o‘qib chiqdim. 
Arab tiliga tarjima qilingan 
o‘zbek va rus olimlarining 
kitoblari ham chetda qolmadi. 

“ F u q a r o l a r i m i z 
tinch bo‘lsin, — dedi 
Turkiya rahbari. — 

Ular o‘z davlati va hukumatiga 
ishonishlari kerak”.

Qayd etilishicha, Turkiya 
hukumati yil oxirigacha 200 
mingdan ortiq yangi uylarni 
foydalanishga topshir ishni 
rejalashtirgan. Bu maqsadni 
a m a l g a  o s h i r i s h  u c h u n 
mamlakatda har oyda 15 — 20 
ming ko‘p qavatli kvartiralar va 
yakka tartibdagi uy-joylar qad 
rostlayapti.

B i r o q  j a b r l a n g a n l a r 
uy- joyni  tek inga o lmaydi . 
Adiyaman viloyati gubernatori 
Usmon Varol ta’kidlaganidek, 
yangi uy-joy narxining 50 
foizini davlat to‘laydi, qolgan 
mablag‘ 2 yillik imtiyozli davr 
va 20 y i l l ik  fo izs iz to ‘ lov 

«KO‘RSATILAYOTGAN YORDAM UCHUN
O‘ZBEK XALQIDAN CHEKSIZ MINNATDORMIZ»

botqoqli  yerlar ro‘yxatiga 
kiritilgani to‘g‘risidagi sertifikat 
topshirildi. Bu — O‘zbekiston 
hukumati va davlatimiz rahbari 
tomonidan ekologiya va tabiiy 
hududlarni muhofaza qilish 
sohasiga qaratilayotgan yuksak 
e’tiborning munosib e’tirofidir, 
desak, ayni haqiqat. 

O‘zbekiston va Qozog‘iston 
Ustyurt tekisligi faunasini 
saqlash maqsadida hamkorlik 
memorandumini imzolagani 
xalqaro anjumanning eng 
muhim natijalaridan biridir. 
O‘zbekiston ekologiya, atrof-muhitni 
muhofaza qilish va iqlim o‘zgarishi vaziri 
Aziz Abduhakimov va Qozog‘iston ekologiya 
va tabiiy resurslar vaziri o‘rinbosari Nurken 
Sharbiyev imzolagan memorandum 
doirasida Ustyurtda yovvoyi hayvonlarning 
transchegaraviy populyatsiyasi va ko‘chib 
yuruvchi turlarini saqlashni ta’minlash 
bo‘yicha ishchi guruh tuzilib, chora-tadbirlar 
rejasi — “Yo‘l xaritasi” ishlab chiqiladi.

Hujjat Jahon tabiiy merosi obyektlari 
ro‘yxatiga kiritilgan “Turon mo‘tadil cho‘llari” 
transmilliy jahon tabiiy merosi obyektini 
saqlash bo‘yicha Markaziy Osiyo davlatlari 
majburiyatini bajarishga xizmat qiladi.

“CMS COP14” ishtirokchilari “Yashil 

jamoat parki” barpo etish doirasida 
Samarqand tumani, “Yangijoy” MFY, 
Navobod ko‘chasidagi 4,5 gektar yer 
maydonida 2,5 ming tupdan ortiq manzarali 
daraxt ko‘chatlarini ekdilar.

Xullas, bir hafta mobaynida Samarqand 
global ekologik muloqot markaziga aylandi. 
Anjuman doirasida O‘zbekiston Respublikasi 
Ekologiya, atrof-muhitni muhofaza qilish va iqlim 
o‘zgarishi vazirligi bilan qator davlatlar Ekologiya 
va tabiat resurslari vazirliklari o‘rtasida kelishuv 
hamda memorandumlar imzolandi.

BMT Yovvoyi hayvonlarning ko‘chib 
yuruvchi turlarini saqlab qolishga doir 
konvensiyasi tomonlar konferensiyasining 
14-yig‘ilishi mohiyatan juda samarali o‘tdi.

Musonda MUMBA,
Suvli-botqoqli yerlar bo‘yicha Ramsar 
konvensiyasining bosh kotibi:
— Avvalo, O‘zbekiston rahbari Shavkat Mirziyoyev tomonidan 

mamlakatda atrof-muhit muhofazasiga qaratilayotgan yuksak 
e’tibordan mamnunligimni bildirmoqchiman. Suvli-botqoqli 
yerlar bo‘yicha Ramsar konvensiyasining bosh kotibi sifatida 
O‘zbekistonning beshinchi tabiiy obyekti — Qoraqalpog‘istondagi 
Jiltirbas ko‘li xalqaro ahamiyatga ega bo‘lgan suvli-botqoqli yerlar 
ro‘yxatiga kiritilgani to‘g‘risidagi sertifikatni topshirganim menga 
mamnuniyat bag‘ishlaydi. 

Jiltirbas ko‘li — Orol dengizining sobiq qo‘ltig‘i. Dengiz sathi keskin 
pasaygach, u ajralib chiqqan va tabiiy manba — Amudaryo suvlari 
bilan oziqlanadi, bu esa Janubiy Orol dengizining mahalliy faunasini 
saqlab qolgan.

Umuman, Qoraqalpog‘istondagi Jiltirbas ko‘lining xalqaro 
ahamiyatga ega bo‘lgan suvli-botqoqli yerlar ro‘yxatiga kiritilgani 
juda muhim voqea. Sababi, bu ko‘chib yuruvchi turlarning betakror 
joylarda o‘sishi va omon qolishi uchun amalga oshirilgan eng katta 
harakatlardan biridir.

Shayx Salem al DAXEYRI,
Abu-Dabi atrof-muhitni muhofaza qilish agentligi boshlig‘i:
— Birlashgan Arab Amirliklari misolida gapiradigan bo‘lsam 

nafaqat ko‘chib yuruvchi, balki o‘troq yashovchi yovvoyi hayvonlarga 
ham doimo ehtiyotkorona munosabatda bo‘lamiz. Chunki iqlim 
sharoitimiz bizni shunga majbur etadi. 

Aytish joizki, iqlim o‘zgarishining oldini olish, bioxilmaxillikni, 
ekologiyani, yovvoyi hayvonlarni asrash bo‘yicha O‘zbekiston 
ham ko‘plab yutuqlarga erishmoqda. Shu bois ham bunday katta 

miqyosdagi tadbir mamlakatingizda o‘tyapti. Qolaversa, O‘zbekiston 
qushlar, hayvonlar migratsiyasi borasida ham muhim yo‘lak 
hisoblanadi.

Mazkur xalqaro anjumanda imzolangan qator kelishuv va 
memorandumlar kelgusida hayvonlar, ayniqsa, qushlarning 
migratsiya yo‘llarida to‘siqsiz hamda erkin harakatlanishi uchun 
imkon beradi. 

Umid qilamizki, bu kabi ko‘rilayotgan choralar, yaratiladigan 
sharoitlar kelgusida Markaziy Osiyo bo‘ylab harakatlanadigan 
hayvonlar, jumladan, qushlar bizning hududda ham to‘xtab o‘tishiga 
imkon beradi. 

Devid KUPER,
BMT Yovvoyi hayvonlarning ko‘chib yuruvchi turlarini 
saqlash bo‘yicha konvensiyasining Bioxilmaxillik bo‘yicha 
ijrochi kotibi:
— Yer osti boyliklarining to‘xtovsiz qazib olinayotgani hayvonlar 

uchun xavf tug‘diradi. Iqlim o‘zgarishi, yashil maydonlarning 
kamayishi natijasida ularning ozuqasi kamayib, turlar yo‘q bo‘lib 
ketishi ham mumkin. Ba’zi mamlakatlarda boylik orttirish yoki dorivor 
maqsadlarda muttasil ovlanishi tufayli qor qoplonlari kamayib ketdi. 
Shu bois ularni himoya qilishda qattiqroq choralarni qo‘llash lozim.

BMT Yovvoyi hayvonlarning ko‘chib yuruvchi turlarini saqlab 
qolishga doir konvensiyasi tomonlar konferensiyasining 14-yig‘ilishida 
muhokama etilgan masalalarning dolzarbligi ham ana shunda.

O‘ylaymanki, anjumanda barcha davlatlar vakillari birlashib, uning 
yakuni bo‘yicha muhokama etilayotgan ko‘plab muammolarga yechim 
topishadi.

Abdulaziz YO‘LDOSHEV
(“Xalq so‘zi”).

So‘z — anjuman ishtirokchilariga

m u d d a t i  b i l a n  m u l k d o r 
tomonidan qoplanadi.

Tu rk i ya  Madan i ya t  va 
turizm vazirligi ma’lumotiga 
ko ‘ ra ,  hududda ro ‘yxatga 
olingan 8,5 mingdan ort iq 
madaniy obyektlar zilziladan 
zarar ko‘rgan. Ularni saqlab 
qolish uchun restavratsiya 

ishlari amalga oshirilmoqda.
Turkiya zilzilalardan keyin 

xalqaro yordam so‘radi. Tabiiy 
ofat zonasiga dunyoning 90 
ta davlatidan qidiruv-qutqaruv 
guruhlari yetib keldi. Jumladan, 
O‘zbekiston bir inchi lardan 
bo‘lib o‘z qutqaruvchilarini 
jo‘natdi. Tabiiy ofatning ertasi 
kuni O‘zbekiston Favqulodda 
vaziyatlar vazirligining 100 
k ish idan iborat  qutqaruv 
guruhi, 71 nafar shifokor, 
maxsus texnika va buyumlar 
bilan jihozlangan samolyot, 
s h u n i n g d e k ,  h a l o k a t 
hududlariga 700 tonnaga yaqin 
insonparvarlik yordami yuborildi.

“Z i lz i la  oq ibat lar in i  i lk 
kunlardanoq bartaraf etishda 
ko‘rsatayotgan yordami uchun 
O‘zbekiston rahbariyati va 
xalqidan cheksiz minnatdormiz, 

— deydi Adiyaman shahri 
vakillaridan biri Hasan Yilmaz. 
— Zilzila oqibatida Adiyaman 
hududi xarobaga aylandi. 
Ko‘plab do‘stlarim va tanishlarim 
vayronalar ostida qoldi. Uzoq 
yillar o‘zbek qardoshlarimiz bilan 
yonma-yon yashadik. Shunday 
og‘ir kunlarda biz yana birga 
bo‘lishimizni kutmagandim. Ular 
tinch va xotirjam hayotlaridan 
voz kechib, bu yerga kelib 
bizga yordam qo‘lini cho‘zdilar. 
O‘zbekistonliklar bizga xuddi 
oila a’zolarimizdek g‘amxo‘rlik 
ko‘rsat ishdi.  O‘zbek xalqi 
va qutqaruvch i lar iga o ‘z 
minnatdorligimni bildiraman”.

“Dunyo” AA.
Toshkent — Qahramonmarash 

— Adiyaman — Malatya — 
Toshkent

Nat i j ada  “Mova rounnah r 
mamlakatlari” kitobini yozishga 
va uni 2023-yilda nashr etishga 
muvaffaq bo‘ldim, — dedi 
yozuvchi. 

U s h b u  k i t o b d a n 
O‘zbekistonga islom dinining 
kirib kelishidan boshlab Chor 
R o s s i y a s i  i s h g ‘ o l i g a c h a 
bo‘lgan davrdagi muhim va 
aniq ma’lumotlar o‘rin olgan. 
Xususan, kitob somoniylar, 
qoraxon iy la r,  sa l juq iy la r, 
m o ‘ g ‘ u l l a r,  A m i r  Te m u r 
va temuriylar davri, o‘zbek 
xonliklari tarixiga bag‘ishlangan. 
Mazkur kitob hajm jihatdan 676 
sahifa, 10 bobdan iborat bo‘lib 
hozirgi kunda Kuvayt, Saudiya 
Arabistoni, Bahrayn va Misrda 

keng ommaga sot i lmoqda.
Muallif fikriga ko‘ra Ko‘rfaz 

arab mamlakatlari, jumladan, 
Kuvay t  f uqa ro la r i  Imom 
Buxoriy va Imom Termiziy 
kabi buyuk o‘zbek mutafakkir 
olimlarining Vatani bo‘lmish 
O‘zbekiston tarixi to‘g‘risida 
batafsil ma’lumotga ega emas. 
“Movarounnahr mamlakatlari” 
k i t o b i  e s a  a r a b l a r n i n g 
O‘zbekiston tarixi haqida to‘liq 
tasavvurga ega bo‘lishida juda 
muhim manba bo‘lib xizmat 
qiladi.

K u v a y t l i k  t a r i x c h i -
yozuvchi suhbat yakunida 
O‘zbekistondagi osoriatiqalar 
va qadimiy madrasalarga 
bag‘ishlangan yana bir kitob 

yozishni rejalashtirayotganini 
ma’lum qildi. 

“Dunyo” AA.
Al-Kuvayt



AXBOROT MAKONIDA
MILLIY KONTENT

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 00.30   Topshirildi — 01.10         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih S. Islomov.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  142. 15 736 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Xususan, Oila va xotin-qizlar qo‘mitasi o‘z xatida 
“ZO‘R TV” telekanalida efirga uzatilayotgan “Yor-yor” 
ko‘rsatuvining tegishli soniga e’tiroz sifatida e’lon qilingan 
maqola bilan tanishib chiqilganini va maqolada bayon 
etilgan mulohazalarni o‘rinli deb hisoblashini ma’lum 
qilgan. “Televideniyeda bachkanabozlik, oldi-qochdi, milliy 
ma’naviyatimizga tahdid soluvchi, yoshlar ma’naviyati, 
oilalar mustahkamligiga raxna soluvchi sahnalar bo‘lishini 
qoralaymiz. Zero, ommaviy axborot vositalari orqali 
uzatilayotgan materiallar ezgulikka, bunyodkor g‘oyalarga 
xizmat qilishi lozim”, deyiladi xatda.

Respubl ika Ma’naviyat va ma’r i fat  markazi 
esa murojaatimizga javob tariqasida O‘zbekiston 
Respublikasida xizmat ko‘rsatgan madaniyat xodimi, 
Respublika Ma’naviyat va ma’rifat markazi rahbarining 
davlat tili masalalari bo‘yicha maslahatchisi Muhtarama 
Ulug‘ovaning biz yuqoriga chiqargan sarlavha ostida 
yozgan maqolasini taqdim etdi. Muallif mazkur maqola 
go‘yoki dildagi bitmagan yarani yana yangilab qo‘yganini 
aytib, quyidagi fikrlarni bildirgan.

“Ba’zida shunday vaziyatlar, voqealar bo‘ladiki, uni 
bevosita yoningdagi millatdoshing, zamondoshing amalga 
oshirayotganiga aqling bovar qilmaydi. Maqsadga o‘ta 
qolay: “ZO‘R” telekanalida “davron surgan” “Yor-yor” 
ko‘rsatuviga nisbatan dastur “tug‘ilgani”dan toki oxirgisi 
efirga uzatilgunicha o‘z sha’ni, or-nomusi, oila nomini 
chiroyli asrashga intilgan barcha yurtdoshlarimiz befarq 
bo‘lmadilar. Katta-kichik davralarda, o‘zaro suhbatlarda 
aytilgan “Bu — sharmandalik. Qaysi zamonda o‘zbek 
qizi (ayoli) er so‘roqlab el o‘rtasiga tushibdi?”, “Bir necha 
daqiqada topilgan er (xotin) bilan baxtli bo‘lish mumkinmi?” 
qabilidagi kuyunchak gaplarga ko‘rsatuv mutasaddilari 
ochiq-oshkor quloqlarini berkitib keldilar. Holat shu 
darajaga yetdiki, ular nafaqat dastur ishtirokchilari, balki 
mulohazali, talabchan, oriyatli tomoshabinlarning ham 
ustidan kulgan kabi efirda o‘zlarini xohlaganlaricha “qo‘yib 
yuboradigan” bo‘lib qoldilar. 

To‘g‘risi, men shu ko‘rsatuvni kuzatishga toqat 
qilolmaganman. Bir safar yodimda qolgani: bir erkak 
viloyatdan kelibdi, farzandlari bor ekan, xotini bilan 
ajrashmoqchi emish. Boshqa xotin topib berishlarini 
so‘rayapti. “Xotiningiz bilan ajrashganmisiz?” deb so‘rashdi 
ko‘rsatuv mas’ullari. Erkak hali xotini bilan ajrashmaganini 
eshitib, “Siz oldin ayolingiz bilan ajrashib kelishingiz kerak”, 
deb uch “o‘rtakash” biri qo‘yib, biri tushuntirdi. Ayoli bilan 
ajralishiga tuzuk-quruq sababi ham bo‘lmagan  er — otani 
yo‘lga solish o‘rniga ochiq-oydin buzg‘unchilik yo‘liga o‘tib 
oldilar...

Keyingi yillarda so‘z erkinligi huquqini nomussizlik, 
andishasizlik, noshukrlik, betgachoparlik, axloqsizlikka 
qalqon qilmoqchi bo‘lgan ayrim kasbdoshlarimiz 
(shun ingdek,  ju rna l is t ikaga umuman a loqas i 
bo‘lmaganlar ham yo‘q emas) xususiy kanallardagi 
milliy mentalitetimizga yot dasturlarini “reytingda yuqori 
ball olayotgani” bilan oqlab-yoqlamoqdalar. Millionlab 
tomoshabinlarning eng bebaho boyligi — vaqtini onalikka, 
uy bekaligi, oila boshliqligi, oqibatli opa-ukayu qarindosh-
urug‘chilik an’analariga isnod bo‘ladigan janjalu ig‘volarni 
ko‘rishga sarflashiga sababchi bo‘layotgan muharrirlardan 
tortib kanallarning rahbarlarigacha... unutmaylikki, bizning 
zimmamizga mustaqillikkacha qariyb bir asr davomida 
poymol bo‘lgan, yo‘qotilgan ibratli, hikmatli an’analarimiz, 
qadriyatlarimizni tiklash, ularni umuminsoniy mezonlarga 
uyg‘unlashtirib xalq qalbiga, ruhiyatiga singdirish, hayot 
tarziga aylantirish mas’uliyati yuklangan. Aslida, ijodda 
taqiqlangan mavzuning o‘zi yo‘q, hamma narsayu hodisalar 
haqida so‘zlash, dasturlar tashkil etish mumkin. Faqat... 
ularning maqsad-mohiyati shunchaki shov-shuvlar, oldi-
qochdi to‘qimalar bilan tomoshabin to‘plashga emas, 
odamlarni fikrlashga, xatolardan to‘g‘ri xulosa chiqarishga, 
vaqtini bekorga sarflamaslikka o‘rgatishi kerak. 

Ezgulikka, xayrli maqsadlarga xizmat qilmaydigan har 
qanday sa’y-harakat, oxir-oqibat, o‘z boshiga yetadi. Biz 
ozod yurtimizning ochiq chegaralaridan, son-sanoqsiz 
axborot vositalaridan kirib kelayotgan axloqsiz, xunuk, 
insoniylikka zid illat, qusurlarning mohiyatu oqibatini 
o‘ylamay ularga ko‘r-ko‘rona taqlid qilayotgan kimsalar 
darajasiga tushib emas, o‘zimiz va dunyo xalqlarining 
jahon hamjamiyati e’tirof etgan, insoniyat ma’naviy-
madaniy kamolotiga vosita bo‘ladigan fazilatlari, an’analari, 
urf-odatlariga xayrixohlar, sadoqatlilar darajasiga intilib, 
yuksalib so‘z aytaylik”.

“Xalq so‘zi”.

Xalqaro Amir Temur xayriya jamoat fondi jamoasi fondning 
Samarqand viloyati bo‘limi boshlig‘i, iqtisodiyot fanlari doktori, 
professor

Qo‘ziboy MAMARAIMOVning
vafoti munosabati bilan marhumning oila a’zolari va 
yaqinlariga chuqur ta’ziya izhor etadi.

SO‘Z AYTISH 
MAS’ULIYATI

Gazetamizning 2023-yil 
19-noyabrdagi 246-sonida “Mutlaq 
shaxsiy fikr” rukni ostida chop etilgan 
“Yarashmagan “yalla” sarlavhali 
maqola yuzasidan fikr bildirishni so‘rab 
O‘zbekiston Respublikasi Oila va 
xotin-qizlar qo‘mitasiga, Respublika 
Ma’naviyat va ma’rifat markaziga 
hamda O‘zbekiston Milliy media 
assotsiatsiyasiga yozma murojaat 
qilgan edik. Mazkur so‘rovimizga 
dastlabki ikki tashkilotdan javob oldik.

Axborot xurujlari eng katta tahdidlardan biriga aylangan hozirgi 
davrda yosh avlodni buzg‘unchi g‘oyalardan asrab-avaylash, ularni 
umuminsoniy qadriyatlar, milliy urf-odatlar va an’analar ruhida 
tarbiyalash har qachongidan-da muhim ahamiyat kasb etmoqda. 
Yuzaga kelgan vaziyat axborot maydonida dunyodagi voqea va 
hodisalarga milliy manfaatlarimiz nuqtayi nazaridan yondashadigan 
va ularni xolisona sharhlay oladigan kontent yaratish zaruratini kun 
tartibiga chiqardi.

Diplomatiyadan — 
ochiqcha bosimgacha
Prezidentimiz Respublika Ma’naviyat 

va ma’rifat kengashining o‘tgan yil 
yakunida bo‘lib o‘tgan kengaytirilgan 
yig‘ilishida jahon miqyosida taraqqiyot 
sur’atlari misli ko‘rilmagan darajada 
sh idda t l i  tus  o layo tgan i ,  ayn i 
vaqtda azaliy qadriyatlar, ijtimoiy-
siyosiy qarashlar tizimida chuqur 
t ransformats iya jarayonlar i  yuz 
berayotganini aytib, ilgari manfaatlarini 
diplomatiya bi lan himoya qi lgan 
qudratli markazlar endi ochiqchasiga 
bosim o‘tkazayotgani, bu jarayon 
ta’siri mamlakatimizni ham chetlab 
o‘tmayotganini ta’kidlagan edi.

Bu fikrlarning mantiqiy davomi 
o‘laroq, davlatimiz rahbari Xavfsizlik 
kengashining shu yil 12-yanvar kuni 
o‘tkazilgan yig‘ilishida mediamaydondagi 
axborot kurashi haqida alohida to‘xtalib 
o‘tdi: “Agar biz O‘zbekiston axborot 
makonida milliy kontent yaratishni o‘z 
qo‘limizga olmas ekanmiz, dunyodagi 
voqealarga milliy manfaatlarimiz nuqtayi 
nazaridan baho bermas ekanmiz, bu 
ishlar xorijdan turib amalga oshirilishiga 
imkon yaratib bergan bo‘lamiz. Chunki 
odamlardagi yangilik, tahliliy ma’lumot, 
real voqealarga bo‘lgan ehtiyojni biz 
qondirmas ekanmiz, buni boshqalar 
qiladi. Bunga mutlaqo yo‘l qo‘yib 
bo‘lmaydi”.

Prezident imiz “mi l l iy kontent” 
deganda, jamiyatimizda yangi, dunyo 
axborot formatlariga, intellektual 
tamoyillariga javob bera oladigan, shu 
bilan bir qatorda, milliy manfaatlarimizni 
ifodalaydigan ommaviy axborot vositalari 
paydo bo‘lishi zarurligini nazarda 
tutdi. Biz dunyo voqealariga nisbatan 
munosabatimizni o‘z manfaatlarimizdan 
kelib chiqib shakllantirishimiz kerakligini 
ochiq-oydin ta’kidladi. 

Milliy kontent — dunyoda ro‘y 
berayotgan voqea-hodisalarga millat 
manfaatini asosli himoya qilish orqali 
munosabat bildirish, ochiq va haqqoniy 
fikrlarni bayon qilish, degani. Lekin 
qanchalik achchiq bo‘lmasin, haqiqatdan 
ko‘z yumib bo‘lmaydi — mana 30 
yildirki, milliy axborot makonimizni 
yaratish borasida sustkashlikka yo‘l 
qo‘yayotirmiz. Natijada ma’naviyatimizga 
tubsiz jarl ik, ulkan bo‘shliq xavf 
solmoqda. Xorijiy propaganda esa 
ana shu bo‘shliqni turli yolg‘onlar bilan 
to‘ldirishda davom etyapti. 

“XXI asr vabosi”
“Kontent” ingliz tilidan olingan so‘z 

bo‘lib, umumiy ma’noda axborot vositasi 
tomonidan tarqatilayotgan yangiliklar, 
xabarlar va boshqa ma’lumotlar 
majmuini anglatadi. Internet asrida 
keng ommalashayotgan bu tushuncha 
o‘z ichiga nafaqat foydali ma’lumotlarni, 
balki yolg‘on va fisqu fasodlar, bolalar 
ongini zaharlaydigan g‘oyalarni targ‘ib 
qiluvchi materiallar, turli ko‘rinishdagi 
qimor o‘yinlari, behayo videolar, insonni 
tahqirlovchi, urush va jinoyatchilikka, 
shafqatsizlikka, johillikka da’vat qiluvchi 
axborotlarni ham oladi. 

Boshqacha aytganda, internet 
resurslarining kontenti dunyoqarashni 
kengaytirish va bilim olish uchun zarur 
bo‘lgan ma’lumotlarni berishgagina 
emas, turli zararli g‘oyalarni, yolg‘on 
xabarlarni tarqatishga yo‘naltirilgan 
bo‘lishi ham mumkin. Aynan shunday 
axborotlar bugungi kunda ekspertlar 
tomonidan “XXI asr vabosi” sifatida 
baholanayotir.

Bugun dunyoda ilmiy kashfiyotlar, 
ulkan texnikaviy imkoniyatlar, universal 
texnologiyalar, axborot tarqatishning 
globallashuvi shiddat bilan o‘sib 
bormoqda. Axborot globallashuvi 
insoniyatga o‘zaro muloqot, ilm-fan 
va turli manbalardan foydalanish 
imkonini yaratdi. Lekin shu bilan birga, 

axborot orqali mafkuraviy bosimlar 
o‘tkazish, yoshlar ongini manipulyatsiya 
qilish uchun ham qulay sharoitlar 
yuzaga kelyapti. Mobil internetdan 
foydalanuvchilarning asosiy qismi 
yoshlar ekanini hisobga oladigan 
bo‘lsak, bu qanchalik xatarli ekanini 
tasavvur qilish qiyin emas.

Ayni  paytda tur l i  buzg‘unchi 
kuchlarning o‘z targ‘ibot-tashviqot ishlarini 
olib borishda internetdan tobora keng 
foydalanayotgani jiddiy xavf tug‘dirib, 
dunyo ahlini xavotirga solmoqda.

O‘smirlarni internet orqali ta’qib 
etish, ilmiy til bilan aytganda, grifing 
holatlari avj olmoqda. Grifing bilan 
shug‘ullanuvchilar, avvalo, samimiy 
muloqotlar orqali o‘smirlar ishonchiga 
kiradi, keyinchalik ularni avrab-aldab 
jinoyat olamiga jalb etadi. Shuning 
uchun rivojlangan mamlakatlarda ota-
onalar farzandlari foydalanadigan 
kompyuterga kiberpatrul yoki kidskontrol 
singari maxsus taqiqlovchi dasturlar 
o‘rnat ishni afzal bi ladi .  Bunday 
holatda barcha xabarlar avtomatik 
tarzda filtrlanadi. Dasturga ota-onalar 
tomonidan kiritilgan cheklov tufayli 
bolaning o‘zi nojo‘ya axborot olmoqchi 
bo‘lsa, avtomatik taqiq ishga tushadi. 
Bizda hatto o‘sha cheklovlar yo‘q yoki 
bor bo‘lsa ham e’tibor bermaymiz.

“Odnoklassnik i ” ,  “Facebook” , 
“Instagram”, “X”, “VKontakte” va boshqa 
ijtimoiy tarmoqlarda buzg‘unchilik 
g‘oyalarini targ‘ib qiluvchi yuzlab guruhlar 
mavjud. Shuningdek, internet tarmog‘ida 
o‘z joniga qasd qilishga qaratilgan 
20 mingdan ziyod saytlar mavjudligi, 
kompyuter o‘yinlarining yarmidan ko‘pi 

zo‘ravonlik va yovuzlikni targ‘ib qilishi, 
maishiy buzuqlik va pornografiya 
ochiqdan-ochiq namoyish etilayotgani 
bizni befarq qoldirmasligi kerak. Hozirgi 
kunda bu xurujlarga qarshi kurashadigan 
yagona muhofaza quroli — milliy kontent 
yaratish. Bundan boshqa yo‘limiz yo‘q. 

Kiberfarishtalar va 
bolalar huquqi

Yangi tahrirdagi Konstitutsiyamizda 
davlat bolaning huquqlari, erkinliklari 
va qonuniy manfaatlarini ta’minlash 
hamda himoya qilish majburiyatini 
o‘z zimmasiga olishi kafolatlangan. 
“O‘zbekiston — 2030” strategiyasida 
ham ta’ l im t iz imini  yuksalt i r ish, 
bolalarning kompyuter savodxonligini 
erta rivojlantirish, ta’lim uchun qulay 
muhit dasturini joriy etish bo‘yicha aniq 
vazifalar belgilangan. Shu asosda 
yoshlarni intellektual, ijodiy, jismoniy 
va axloqiy jihatdan kamol toptirish, 
ta’lim olish, sog‘lig‘ini saqlashga doir 
huquqlarini ta’minlash uchun shart-
sharoitlar yaratilmoqda.  

YUNICEF h i sobo t i ga  ko ‘ r a , 

18 yoshgacha bo‘lgan bolalar va 
o‘smirlar butun dunyo bo‘ylab internet 
foydalanuvchilarining uchdan bir 
qismini tashkil qiladi. Internet orqali 
tarqatilayotgan zararli axborotlarning 
yoshlar dunyoqarashi va xulq-atvoriga 
salbiy ta’siri jamiyat manfaatlariga real 
tahdid sifatida baholanmoqda. 

1995-yilda internetda bolalar huquqini 
himoya qilishga yo‘naltirilgan Yevropadagi 
i lk tashkilot — “Kiberfarishtalar” 
(Cyberangels)ga asos solingan. Bundan 
tashqari, “Bolalarni asraylik” (Save the 
Children), Kommunikatsiya vositalari 
assotsiatsiyasi (Association for the 
Research of Communication Media) 
kabi xalqaro tashkilotlar faoliyati bolalarni 
internet xurujlaridan muhofaza qilishga 
qaratilgan.

Bu borada “Kiberjinoyatlar to‘g‘risida” 
Konvensiya, “Voyaga yetmaganlar uchun 
xavfsiz internet va onlayn resurslarni 
joriy qilish to‘g‘risida” YEXHT Parlament 
Assambleyasining tavsiyalari, “Bola 
huquqlari to‘g‘risida” BMT Konvensiyasi 
kabi hujjatlar qabul qilingan. “Xavfsiz 
tarmoq” mustaqil jamg‘armasi, “Xavfsiz 
internet” dasturlari ishlab turibdi. 

Mamlakatimizda esa “Axborot 
erkinligi prinsiplari va kafolatlari 
to‘g‘risida”, “Axborotlashtirish to‘g‘risida”, 
“Elektron raqamli imzo to‘g‘risida”, 
“Kiberxavfsiz l ik to‘g‘r is ida”gi  va 
boshqa shu kabi bir qancha qonunlar 
mavjud bo‘lib, ular axborot xavfsizligini 
ta’minlashda muhim normativ-huquqiy 
asos hisoblanadi.

Tahlillarga ko‘ra, dunyo bo‘yicha 
14 yoshgacha bo‘lgan bolalarning 20 
foizdan ziyodrog‘i ruhiy salomatlik bilan 
bog‘liq muammolarga uchramoqda. Shu 
muammoning yechimi o‘laroq, davlatimiz 
rahbarining 2023-yil 19-iyundagi qarori 
bilan Maktabgacha va maktab ta’limi 
hamda Sog‘liqni saqlash vazirliklariga 
o‘quvchilarda o‘zini o‘zi boshqarish, 
murakkab hayotiy vaziyatlarni yengib 
o‘tish ko‘nikmalarini shakllantirish, 
depressiya, xavotir l i  holat lar va 
suitsidlarning oldini olish bo‘yicha 
maxsus ijt imoiy-emotsional o‘quv 
soatlarini (Social Emotional Learning, 

SEL) umumiy o‘rta ta’lim muassasalarida 
maktab dasturidagi mavjud fanlar va 
darsdan tashqari jarayonlar doirasida 
yo‘lga qo‘yish vazifalari belgilangan edi.

Hozirgi paytda soha vakillari, olim 
va ekspertlar tomonidan  raqamli 
texnologiyalar davrida o‘smirlarning 
ruhiy salomatligiga ta’sir etuvchi 
omillar tahlil qilingan holda rivojlangan 
davlatlarning bu boradagi tajribasi, 
maktablarda raqamli texnologiyalardan 
to‘g‘ri va samarali foydalanish borasida 
tavsiyalar berilmoqda.

Tadqiqotlarga ko‘ra, har to‘rtinchi 
o‘smir turli tushkunlikdan aziyat chekadi. 
Har o‘ninchi odam ijtimoiy muloqotning 
yetishmasligi va yolg‘izlik hissi bilan 
yashaydi. O‘smirlarning 13 foizi tamaki, 
alkogol va giyohvandlik vositalari hamda 
psixofaol moddalarni iste’mol qiladi. 
O‘quvchilarning aksariyati muammoga 
uchraganda maktab psixologiga 
murojaat qilmaydi.

Bu borada maktablarda targ‘ibot, 
profilaktika va reabilitatsiyani o‘z ichiga 
olgan keng ko‘lamli ruhiy-salomatlik 
tadbirlarini amalga oshirish, o‘quvchilar 
ruhiy salomatligini qo‘llab-quvvatlash, 
bolalar uchun xavfsiz internet siyosatini 

jor iy et ish, vakolat l i  tashki lot lar 
hamda jamoatchilik bilan hamkorlikni 
kuchaytirish yaxshi natijalar beradi.  

Targ‘ibotning ta’sir 
doirasi

Hozir matbuotda jamiyatni bunday 
xurujlardan saqlash uchun, eng avvalo, 
erkin OAV maydonga chiqishi lozimligi 
haqida gapirilmoqda. Bizga kuchli, o‘z 
fikri va ilg‘or dunyoqarashga ega bo‘lgan 
mustaqil ommaviy axborot vositalari, 
ishga professional yondashadigan, 
faol fuqarolik pozitsiyasi bo‘lgan va 
o‘quvchiga ma’naviy ozuqa bera 
oladigan, fikrlashga chorlaydigan bilimli, 
jasur jurnalistlar kerak. 

O ‘zbek is ton  axboro t  makon i 
chetdan kelayotgan barcha axborot 
bosimini xolis tahlil qilgan hamda milliy 
manfaatni ko‘zlagan holda dunyoda yuz 
berayotgan geosiyosiy voqealarga baho 
berishga yo‘naltirilishi kerak. Mabodo, 
shu ishlarni bajarishni eplolmasak, juda 
katta safarbarlik bilan milliy kontentimizni 
yaratolmasak, bu bo‘shliq, davlatimiz 
rahbari ta’kidlaganidek, boshqalar 
tomonidan to‘ldiriladi. Oqibatda yoshlar 
kelajagi barbod bo‘ladi, mustaqilligimiz 
xavf ostida qoladi.

O‘zbekistonda ahol i  o ‘r tasida 
ommalashgan kabel televideniyesi 
orqali Rossiyaning 33 ta telekanali 
ko‘rsatuvlari namoyish qilinadi. Ularda 
berilayotgan axborotlar, siyosiy voqealar 
tahlili, turgan gapki, Rossiya  manfaatlari 
nuqtayi nazaridan yoritiladi. Bizning 
milliy manfaatlarimizni ifodalovchi 
tahliliy ko‘rsatuvlarimiz esa ular bilan 
raqobatlasha olmayapti. Muqobil fikrni 
berishi mumkin bo‘lgan xorijiy kanallar 
ham, bor-yo‘g‘i, 13 ta. Ularning aksariyati 
“Discovery”, “National Geographic” va 
“Disney” singari ko‘ngilochar kanallardir.

Ko‘pincha o‘zaro muloqotlarda 
suhbatdoshlar ba’zi telekanallarimizda 
odamning ongini siyqalashtiradigan 
ko‘rsatuvlar berilayotgani tufayli Rossiya 
telekanallarini ko‘rishini aytishadi. 
Tabiiyki, ular o‘z-o‘zidan o‘sha mamlakat 
targ‘iboti ta’sir doirasiga tushib qolganini 
o‘zlari ham bilmay qolishadi. Internet 
olamini kuzatsangiz, rus targ‘iboti 
kanallariga fikr bildiradiganlar ichida 
“bizning bolalarimiz Rossiyada ishlab, pul 
topyapti, ularning siyosati bizga ma’qul”, 
qabilidagi iddaolarga ham duch kelasiz. 

To‘g‘ri, ko‘plab ishchi o‘rinlari 
yaratilayotganiga qaramay, O‘zbekiston 
iqtisodiyoti hammani birdek ish bilan 
ta’minlashga ulgurmayapti. Munosib haq 
to‘lanadigan ish topish, bola-chaqasini 
boqish uchun xorijga ketayotgan yoshlar 
migratsiyasi haliyam to‘xtamayapti. 
Ularning asosiy qismini o‘rtamiyona 
savodga ega bo‘lgan, biror kasbni 
egallamagan yoshlar tashkil etadi. Lekin 
ular ham o‘zimizning farzandlarimiz-
ku? Nega ular yaxshi ta’lim olmagan? 
Demak, ta’lim sifatini oshirishda hali 
ko‘p ishlar qilishimiz kerak. Yoshlar 
qachonki, yaxshi ta’lim olib, zamonaviy 
texnologiyalarni o‘zlashtirsagina, xorijda 
emas, shu yerning o‘zida yaxshigina 
daromad topishi mumkin. Ish berganga 
tahsin o‘qib yuravermay, o‘zimiz ish 
beruvchi bo‘lishga intilishimiz kerak.

Vikipediyaning 
o‘zbekcha talqini

O ‘ z b e k i s t o n  R e s p u b l i k a s i 
maktabgacha va maktab ta’limi vaziri 
o‘rinbosari, senator Farhod Boqiyev 
fikriga ko‘ra, milliy kontentni yaratishda 
Vikipediya — internet ensiklopediyasida 
mamlakatimizga oid ma’lumotlarni 
ko‘proq joylashtirish muhim o‘rin tutadi. 

Vikipediyaning o‘zbekcha versiyasi 
2003-yilda paydo bo‘lgan. Dastlab 
o‘zbek tilidagi sahifalar juda kam 
edi va o‘zbekistonlik foydalanuvchilar 
ko‘pincha rus tilidagi kontentdangina 
foydalanar edi. 2017-yildan boshlab 
respublikaning barcha vazirlik va 
idoralari bilan hamkorlikda Internet 
tarmog‘ida milliy kontentni yanada 
rivojlantirish bo‘yicha kompleks dastur 
asosida O‘zbekistonning tabiat, turizm, 
madaniyat, san’at, sport, iqtisodiyot, 
sanoat va boshqa sohalariga oid 
maqolalarni ko‘paytirish borasida ishlar 
olib borilmoqda.

O‘zbekiston matbuoti yaqinda o‘zbek 
tilida yozilgan va Vikipediyaga yuklangan 
maqolalar soni 300 mingga yetgani, 

bu ko‘rsatkich bo‘yicha O‘zbekis
ton Markaziy Osiyo mintaqasida 
1-o ‘ r inn i ,  jahon reyt ing ida esa 
45-o‘rinni egallagani haqida bong urdi. 
Vikipediyaga O‘zbekistondagi tabiat 
obyektlari, diqqatga sazovor turistik 
joylar, amalga oshirilayotgan islohotlar, 
tadbirlar, tanlovlar, festivallar haqidagi 
ma’lumotlar va boshqa yangiliklar 
yuklangani, respublikadagi vazirlik va 
idoralar hamda ilmiy-tadqiqot markazlari 
mutaxassislari tomonidan mamlakatimiz 
haqidagi maqolalar yaratish uchun 
qiziqarli matnlar va fotomateriallar 
tayyorlangani haqida axborot berildi. 

O‘zbekiston Yoshlar ishlari agentligi 
ma’lumotlariga ko‘ra, Vikipediya so‘z 
erkinligi va axborot tarqatishni targ‘ib 
qilish orqali avtoritar rejimlarga qarshi 
kurashadi. Dunyodagi eng mashhur 
onlayn ensiklopediyaning o‘zbek tilidagi 
versiyasi mintaqa aholisiga senzurasiz, 
kraudsorsing yordamida to‘plangan 
ma’lumotlarni taqdim etmoqda.

Shuning uchun ham ba’zi xorijiy 
avtoritar rejimlar fuqarolarning unga 
kirishini cheklashga yoki ularning 
talablariga javob beradigan muqobil 
“veb-ensiklopediyalar” yaratishga 
urinmoqda. O‘zbek jamiyati esa, 
aksincha Vikipediyaga erkin va ishonchli 
axborot manbai sifatida yuzlangan. 
Yoshlar ishlari agentligi internetda 
o‘zbek tilidan foydalanishni yanada 
rag‘batlantirish maqsadida “Vikioromgoh” 
loyihasini amalga oshirdi. Bu maktab 
va kollej o‘quvchilari, maktab hamda 
universitet o‘qituvchilari, shuningdek, 
o‘zbek tilida ma’lumot izlayotgan turli 
soha mutaxassislari uchun juda foydali 
bo‘lmoqda. Kelajakda o‘zbek tilidagi 
Vikipediya maqolalari sonini 1 millionga 
yetkazish ko‘zda tutilmoqda. Dunyoda 
o‘zbek tilida so‘zlashuvchilar soni 50 
millionga yaqin ekanini hisobga oladigan 
bo‘lsak, undan faol foydalanuvchilar 
sonining keskin o‘sishi kuzatilyapti.

Soxta profillar kimga 
tegishli?

“Facebook” — O‘zbekistondagi eng 
mashhur ijtimoiy tarmoqlardan biri. 
Mamlakatimizdagi ko‘pchilik davlat 
tashkilotlari unda rasmiy sahifaga 
ega. O‘zbekiston milliy tadqiqotlar 
markazining xabar berishicha, bir oyda 
bir millionga yaqin o‘zbekistonliklar 
“Facebook ”  ta rmog ‘ iga  k i rad i . 
“Facebook” egalik qilgan “Instagram” 
sahifalari bir lashtir i lsa, bir oyl ik 
tashrifchilar soni qariyb 2 millionga 
yetadi, bu — O‘zbekiston aholisining 5 
foizdan oshig‘i, demakdir. Xohlaymizmi-
yo‘qmi, “Facebook”da olib boriladigan 
ochiq muloqotlar yoshlarning siyosiy 
kayfiyatiga ko‘proq ta’sir qiladi. Chunki 
unda muhim masalalar muhokama 
q i l inadi ,  s iyosatch i lar  nazar iga 
tushadigan muammolar ko‘tariladi.

Shu bi lan bir  qatorda, ba’zi 
mamlakatlarda mahalliy va xalqaro siyosiy 
mavzularni muhokama qiladigan soxta 
profil va sahifalar yaratilib, dunyo bo‘ylab, 
shu jumladan, O‘zbekistonda ham, 
jamoatchilik fikriga ta’sir qilishga urinishlar 
bo‘lmoqda. Shu bois keyingi paytda 
“Facebook” kompaniyasi tomonidan 
yuzga yaqin profil, 500 dan ortiq sahifa va 
akkauntlar o‘chirib tashlangan. Jumladan, 
ijtimoiy tarmoqdagi manipulyatsiya 
va dezinformatsiyaga barham berish 
choralari doirasida Rossiya harbiy 
razvedkasiga aloqador o‘nlab akkauntlar 
o‘chirilgan. Faoliyati to‘xtatilgan resurslar 
Rossiya, Qirg‘iziston, Qozog‘iston, 
O‘zbekiston va dunyoning boshqa 
mamlakatlarida yashovchi rusiyzabon 
aholiga mo‘ljallangan edi, deyiladi 
“Facebook” bayonotida. Ana shunday 
soxta “Facebook” sahifalaridan birida 
bir million, soxta “Instagram” hisobida 
esa 500 mingga yaqin obunachilari 
bo‘lgan. Bu sahifalarga 18 mingga yaqin 
o‘zbekistonliklar obuna bo‘lgan.

Kelt i r i lgan bu fakt lar axborot 
makonida milliy kontentni yaratish 
b u g u n g i  k u n n i n g  e n g  m u h i m 
vazifalaridan biri ekanini ko‘rsatadi. 
Zotan, bu — biz uchun nafaqat axborot 
almashinuvi, balki dunyoga teran nigoh 
tashlab, o‘z pozitsiyamizni to‘g‘ri tanlash, 
milliy o‘zligimizni anglash, qolaversa, 
o‘zimizni tanitish, o‘z so‘zimizni aytish 
masalasidir.

Nurulloh OSTONOV
(“Xalq so‘zi”).

Bugunning gapi

Agar biz O‘zbekiston axborot 
makonida milliy kontent yaratishni o‘z 
qo‘limizga olmas ekanmiz, dunyodagi 
voqealarga milliy manfaatlarimiz 
nuqtayi nazaridan baho bermas 
ekanmiz, bu ishlar xorijdan turib 
amalga oshirilishiga imkon yaratib 
bergan bo‘lamiz. Chunki odamlardagi 
yangilik, tahliliy ma’lumot, real 
voqealarga bo‘lgan ehtiyojni biz 
qondirmas ekanmiz, buni boshqalar 
qiladi. Bunga mutlaqo yo‘l qo‘yib 
bo‘lmaydi.

